
Uvodna rijec¢

Jemen je kolijevka jedne od starih svjetskih civilizacija.
Ova zemlja se spominje u vrlo ranim historijskim i religij-
skim izvorima. Danas, Jemen je zemlja izloZena svakod-
nevnoj agresiji koalicije na celu sa Saudijskom Arabijom. U
dosadasnjim napadima saudijskog zrakoplovsta u Jemenu
je poginulo viSe od jedanaest hiljada ljudi, ve¢inom civila.
Znacajan dio kulturno-civilizacijskog naslijeda Jemena izlo-
Zen je destrukciji. Ubijanje jemenskog naroda rukama nji-
hovih komsija, uz to jo$ i muslimana, tragedija je koja nam
se evo ve¢ vise od dva mjeseca odvija pred oc¢ima. Sutnja
velikih svjetskih medija i podrska ¢ak i Organizacije UN-a
intervenciji saudijske koalicije u Jemenu, ¢ine nas jo$ od-
govornijim da pokuSamo dokuciti i prezentirati pravu sliku
stanja u Jemenu. Ova knjiga je poku$aj rasvjetljavanja unu-
tarnjih i vanjskih ¢initelja koji uvjetuju danasnje stanje u Je-
menu. Autori, Hajrudin Somun i Zlatko Dizdarevi¢, izuzetno
su dobri poznavatelji Bliskog Istoka, ljudi s viSedecenijskim
novinarskim i diplomatskim iskustvom u tom dijelu svijeta.
Nakon njihovih tekstova, donosimo i dodatak pokretu An-
sarullah, te dodatak o njihovome lideru Sejid Abdulmeliku
Husiju.

Nadamo se da ¢e ova mala knjiga bar donekle nadomje-
stiti ovdadnju medijsku Sutnju i pomo¢i realnijem sagleda-
vanju aktuelnih dogadanja u Jemenu.

Naucnoistrazivacki institut “Ibn Sina“
Sarajevo

[7]

Hajrudin Somun

Rat za Jemen
iLi:
Ko je doveo Jemen naivicu kolapsa?

Motivi vojne intervencije

Ve¢ dovoljno uspanicen epidemijom smrti koju Siri tzv.
Islamska drzava, svijet je 26. marta 2015. saznao za jo$ jednu
invaziju na Srednjem istoku, na kojem krize i ratovi ne pre-
staju decenijama. Avijacija Saudijske Arabije, uz simboli¢no
ucesce nekoliko drugih zalivskih zemalja, napala je susjednu
nezavisnu drzavu Jemen. Amerikanci su u moderne vojne
invazije i intervencije uveli model koalicije, koji su i Saudijci
primijenili, kako bi bombardiranju susjedne zemlje priustili
medunarodni karakter i podrsku, ali su istovremeno naci-
nili presedan u svijetu islama - nekolicina znacajnih arap-
skih muslimanskih zemalja pristala je da ude u iskljucivo
arapsku muslimansku koaliciju koja je napala jednu arap-
sku muslimansku zemlju. Epitet ire muslimanske koalicije
oduzeo joj je Pakistan ¢iji parlament nije odobrio vladi da se
upusta u rat s muslimanskom zemljom. Iako su Saudijci od
Amerikanaca kao svojih strateskih saveznika ocekivali viSe,
administracija predsjednika Baraka Obame podrZala je koa-
liciju i njenu vojnu intervenciju, ali se zadovoljila pruZanjem
obavjestajne i logisticke podrske armijama cije je naoruza-
nje ionako americko i nastavila snabdijevati najmodernijim
naoruzanjem Saudijsku Arabiju i njene arapske satelite.

[9]

Hajrudin Somun

Kao $to obi¢no biva u modernim ratovima od Vijetnama
do Iraka, takoder, avijaciju slijede kopnene snage. U ovom
sluc¢aju one su zaustavljene na granici, a da nisu, bio bi to
pravi otvoreni kopneni i pomorski rat, jer su se iranski, ame-
ricki i egipatski ratni brodovi opasno priblizavali tjesnacu
Bab Al-Mandabu. A nije iskljuceno da se nece u to izroditi,
posto napadi iz zraka nisu prestali ni poslije 29 dana, koli-
ko je trajala operacija ,Oluja odluke®, ili Asifetul-hazm, niti
je na pomolu politicki izlaz iz jemenskog politickog vrtloga
jos vise zamrSenog vanjskom vojnom intervencijom. Jo§ u
februaru, prije saudijske ofanzive, generalni sekretar UN-a
Ban Ki-moon rekao je Savjetu sigurnosti: ,Jemen nam se
pred o¢ima raspada. Ne smijemo to samo mirno promatra-
ti“. ,Moramo uciniti sve §to moZemo da se Jemen vrati s ruba
i da se obnove politicki procesi“, ali njegove rijec¢i ozbiljno
je shvatio samo saudijski dvor, koji je krenuo da na svoj na-
¢in doprinese ,raspadanju” Jemena i njegovu pretvaranju u
novu Libiju, Irak, Siriju ili neki novi , isilistan®.

Jemen je tako izbio u vrh svjetskih kriza, geopolitickih
analiza i paZznje medija. Inace je marginaliziran i ve¢ dugo
spominjan samo kao najsiromasnija arapska zemlja, leglo
terorizma i beskrajnih unutrasnjih obracuna. Jemen je jed-
na od najzaracenijih arapskih pokrajina, u njemu plemen-
ski sukobi traju vijekovima, ali je podrucje danasnjeg Iraka,
npr., u historiji vidjelo viSe krvi i Zrtava u politickim obra-
¢unima. Jeste Jemen i siromasan, ali mu je ekonomija jaca i
GDP vedi nego, npr., Jordana ili palestinske Gaze, iako je sa
750 dolara po glavi stanovnika astronomski daleko od 65.000
koliko imaju naftom bogati Ujedinjeni Emirati. Jemen nema
naftu, ali je jo$ viSe osiromasen neravnopravnom distribu-
cijom prirodnog bogatstva, §to je dobrim dijelom dovelo
do rasplamsavanja obracuna izmedu manjinskih plemena
izoliranog i siroma$nog sjevera i ve¢inskog juga. Jemen se
iz svijeta posmatra kao najudaljenija pokrajina Arabijskog
poluostrva, sklonjen u sjenu Saudijske Arabije, iz koje su se
odavno izvukli Kuvajt, Emirati i Katar. Iako se na prvi pogled
¢ini kao mala zemlja, Sest puta je veci od Ujedinjenih Emi-
rata, a trideset puta od Kuvajta. Po broju stanovnika Jemenci
su gotovo ravnopravni sa Saudijcima, ali poslije ujedinjenja

[10]

Rat za Jemen. ILi: Ko je doveo Jemen na ivicu kolapsa?

sjevera i juga prije Cetvrt vijeka sa petnaest miliona stanov-
nika bili su brojniji od njih. Sa danasnjih 25 miliona ¢ine po-
lovinu cjelokupnog stanovni$tva Arabijskog poluostrva.

Zbog toga $to nema naftu na kojoj su ostala plemena
Arabije u proslom vijeku sticala vjestacke drzave, kao i zbog
udaljenosti od glavnih tokova politickih zbivanja na Sred-
njem istoku, Jemen je ostao u zapecku historije modernog
svijeta. Ispituje se historicnost biblijske legende i kur'anske
objave o kraljici od Sabe kao da su se dogodile u nekoj ima-
ginarnoj zemlji, a ne bas na jugu Arabije. Pojam Arabia Fe-
nix, u simbolicnom znacenju sretna i prosperitetna Arabija,
odnosi se prije svega na Jemen, jer prema nekim legenda-
ma s njegovih surih planina potic¢e mitska ptica feniks. Ipak,
ostala historijska, kulturna i prirodna bogatstva u danasnjoj
zapadnoj percepciji te osiromasene i zapusStene zemlje sve-
dena su uglavnom na kafu iz Mukhe, ili Moke, koju su otkrili
tek Osmanlije i koja je postala tako skupa da su je mogli pri-
ustiti samo francuski dvori i svjetski vladari.

Nepravedno se zapostavlja i udio Jemena u historiji Arapa
i islama da bi se davala prednost doprinosu arapsko-islam-
skoj civilizaciji onih koji su izrasli na njegovim temeljima.
Dubai i Katar se di¢e najvisim neboderima koje su robovskim
radom podizali siromasi iz Pakistana, Indije, ali i Jemena, ali
je dovoljno pogledati u Sarene mozaicne fasade starih zgrada
po Sani da se shvati kako je tamo od davnina morala posto-
jati posebna graditeljska kultura. Sibam je UNESCO stavio
na spisak svjetske bastine upravo po najstarijem i najvisem
poznatom urbanom planiranju zasnovanom na vertikal-
noj konstrukciji od opeke, pa je to jemensko mjesto nazvao
»pustinjskim Manhatnom®. Dok se jo$ pocetkom XXI st. sa-
udijske Zene moraju boriti da bi bez muske pratnje izasle na
ulicu i da zbog preljube mogu biti kamenovane, Jemenom je
pocetkom XII st. u vrijeme trojice fatimidskih halifa suvereno
vladala Malika Arva, a 2011. Jemenka Tevekul Karman je, kao
prva arapska Zena i najmlada nobelovka, dobila Nobelovu
nagradu za mir za uceSce u nenasilnom pokretu za politicke
i drustvene promjene svoje zemlje. Jos je Philip Khuri Hitti u
svojoj neprevazidenoj Istoriji Arapa utvrdio da svi Arapi, koji-
ma je i sam pripadao, vode porijeklo iz Jemena.

[11]

Hajrudin Somun

Prokopavanje Sueckog kanala s kraja XIX st. i otkri¢e bo-
gatih naftnih izvora oko Perzijskog zaliva pocetkom XX st.
ucinili su Jemen jednom od najvaznijih geopolitickih tacaka
svjetske ekonomije i trgovine. Ustvari, za kontrolu jemen-
skih obala, luka i tjesnaca Babul-Mendeba vodila se borba
kolonijalnih i imperijalnih sila, dok je unutrasnjost Jemena
bila prepusStena medusobnim obrac¢unima stotina plemena.
Vecdinu plemena odrzavao je na okupu hiljadugodis$nji ima-
mat sekte Zejdija, dok ga Sezdesetih godina XX stoljeca nije
pokosila Naserova panarapska revolucija. Aden je postao
jedna od najzaposlenijih svjetskih luka, a svakako najvaznija
na putu od Mediterana prema Indijskom okeanu. Na opre-
mi i opravci brodova i tankera, kasnije i rafineriji, radala se
arapska radnicka klasa.

Nakon povlacenja Britanaca, za izlaz iz Crvenog mora
bore se Amerika i Sovjetski Savez. Aden postaje stjeciste kri-
jumcara, Spijuna i urotnika protiv saudijske monarhije, pa
otuda krece i naoruzana skupina koja je pokusala osvojiti
Kabu. Na ideoloskim i plemenskim podjelama stvoreni su
sjeverni i juzni Jemen, kao dvije arapske Koreje. Za razliku od
Koreja, Jemeni se kasnije ujedinjuju u autokratsku drzavu u
kojoj se samo jos vise produbljuju plemenske, politicke, ide-
oloske i socijalne podjele. Oko Babul-Mendeba cijepaju se
stare i formiraju nove drzave. Somaliju zahvacéaju unutrasnji
sukobi koji ni danas ne prestaju. Od pravoslavne Etiopije od-
vaja se muslimanska Eritreja. Od spornih oblasti formira se
enklava Dzibuti. A sve zajedno razdiru unutrasnje pobune i
vojni pucevi. Vode oko Roga Afrike postaju kraljevstvo pirata
koji otimaju i pljackaju najvece brodove, po cemu je nekada
na Dalekom istoku bio slavan Malajski moreuz. S prelaskom
iz XIX u XX st. i ratovima koji se vode oko Palestine, Afga-
nistana i Iraka, Al-Kaidine teroristicke skupine u Jemenu
nalaze utociste i slobodan prostor §irenja po svijetu islama.
Na kraju, ,arapsko proljece“ 2011. stize i u Jemen, koje se po
masovnosti, politickoj Sarolikosti i nenasilnim protestima
protiv vlasti moglo mjeriti s kairskim Tahrirom. Nije donijelo
Zeljene politicke i socijalne promjene, kao ni drugdje u arap-
skom svijetu, izuzev Tunisa, ali se nije ni izvrglo u gradanski
rat poput Sirije.

[12]

Rat za Jemen. ILi: Ko je doveo Jemen na ivicu kolapsa?

Vracajudi se na mart 2015. godine moglo bi se, medutim,
dogoditi da i Jemen preraste u rusilacki dugotrajni rat na
krajnjem arapskom jugu, poput sirijskog na krajnjem sjeve-
ru. Za takvu pretpostavku posjeduje sve uvjete i dispoziciju
snaga, jer ima ne samo dvije nego tri glavne i nekoliko spo-
rednih zaracenih strana.

Pa zasto se saudijski dvor odlucio da pokrene nepotreb-
nu i neizvjesnu vojnu avanturu u Jemenu, uvlaceéi u nju i
ostale arapske Seikate, emirate i feude, s izuzetkom oman-
skog sultanata? I zasto bas u proljece 20157

Saudijci su za vojnu intervenciju nasli legalni povod u po-
zivu Abdu Rabu Mansura Hadjija, svrgnutog, ali jo§ meduna-
rodno priznatog predsjednika Jemena. Poziv je mogao biti i
iznuden, posto ga je uputio iz saudijske prijestolnice Rijada,
gdje je prebjegao pod naletom pobunjenickih snaga. U me-
duvremenu u Jemenu su neregularne snage, koje ve¢inom
sacinjavaju pripadnici plemena Huti sa sjevera zemlje, u po-
buni protiv centralne vlasti koja traje desetak godina naglo
stekle prednost, zauzele glavni grad Sanu, protjerale vladu
i zaprijetile osvajanjem Adena. Tako je saudijski dvor imao
pretekst da vojno intervenira protiv opasnosti da Jemenom s
kojim dijeli granicu dugu 1770 kilometara, zavladaju pripad-
nici plemena koja su tradicionalno neprijateljski raspoloZze-
na prema plemenima iz centralne Arabije i prema saudijskoj
dinastiji. ,Operaciju ¢emo izvoditi sve dok u Jemenu ponovo
ne zavladaju sigurnost i stabilnost®, rekao je saudijski kralj
Salman.

Ovo bi bio uobicajeni scenarij vojne intervencije radi za-
Stite sigurnosne zone oko vecih svjetskih ili regionalnih sila,
kakvom se smatra Saudijska Arabija. Tako se ponasaju, uo-
stalom, i druge sile. Ili kako se dogada i u najmanjim ljud-
skim zajednicama, kad se bogati seljaci osile pa ne daju da se
njihovim atarima primakne vatra s imanja siromaha. Ameri-
ka je dugo cijeli svijet smatrala svojom sigurnosnom zonom.
Tako je posljednjih godinu-dvije Rusija ¢inila i ¢ini u Ukraji-
ni koju smatra svojim , bezbjedonosnim dvoristem*. Saudij-
ska monarhija preZivjela je mnoge pokusaje udara na svoj
okostali konzervativni sistem, od naseristickih i basistickih
revolucija, do Al-Kaide i ,arapskih prolje¢a“. Saudijska dina-

[13]

Hajrudin Somun

stija svoj legitimitet crpi iz titule ,gardijana dvaju islamskih
svetista“, Meke i Medine, pa je njena sveta duznost da ih §titi
od raznih napasnika na pravovjerni islam koji mogu sti¢i—a
i stizali su ve¢ - iz Jemena kao jedne od najvaznijih karika u
lancu stabilnosti sistema. Demografski vjerovatno je Jemen i
najvaznija karika, jer je od oko osam miliona stranih radnika
u Saudijskoj Arabiji bar polovina jemenskog drzavljanstva ili
porijekla. Cak i Bin Ladenova porodica potice iz Jemena.

Scenarij postaje, medutim, mnogo zamrSeniji i teze
ostvarljiv kada se uzmu u obzir sukobljeni elementi veoma
akutnog geopolitickog stanja na Srednjem istoku koji se kao
u ogledalu prelamaju u stanju do kojeg je stigao Jemen pred
saudijsko-koalicijsku vojnu intervenciju. U oc¢ima svijeta
Jemen je prvenstveno novi poligon sukobljavanja Saudij-
ske Arabije i Irana i opasnog suocavanja dva vodeca pravca
islama, sunita i §iita. Za intervenciju u Jemenu kao refren se
ponavlja formulacija da je to ucinjeno protiv preuzimanja
vlasti u zemlji od strane paravojnih snaga plemena Tuti koji
su §iiti i iza kojih stoji i naoruZzava ih $iitski Iran. Tako se, da
bi se opravdala vojna intervencija Saudijske Arabije i njenih
satelita iz Vijeca za zalivsku saradnju, GCC, namece utisak
da je Jemen prvenstveno dio regionalnog konflikta s Iranom,
i daje mu se primarno sektaski karakter. To je bilo ocito iz
poziva koji je iz Rijada upucen da se koaliciji za napad na
Jemen, osim ¢lanica GCC, pridruZze i mnogoljudne musli-
manske zemlje dominantne sunitske vecine, poput Egipta,
Pakistana i Sudana. Tako se formiraju dva regionalna save-
za s religioznom potkom. Zastupnici te teze Iran i zemlje u
kojima postoje vece ili manje Siitske zajednice ve¢ nazivaju
»Siitskim polumjesecom®. Ocita je konotacija na ,plodni po-
lumjesec*, Fertile Crescent, kako su se na Zapadu 1950-ih go-
dina nazivale arapske i muslimanske zemlje okupljene oko
kratkotrajnog Bagdadskog pakta kao stita protiv prodora na-
seristickih revolucija na Srednjem istoku.

Tako se, koalicijom uspostavljenom radi intervencije u
Jemen, formaliziraju dva politicka, ideoloska i vojna blo-
ka muslimanskog svijeta, kao regionalna replika blokovske
politike iz viemena Hladnog rata. Gledano iz krajnje pojed-
nostavljenog sektaskog ugla, prvi blok ve¢ predvodi §iitski

[14]

Rat za Jemen. ILi: Ko je doveo Jemen na ivicu kolapsa?

Iran, a drugi sunitska Saudijska Arabija. Iz svega §to se zbiva
posljednjih nekoliko godina, recimo od izbijanja ,arapskih
proljeca“ i pokus$aja predsjednika Baraka Obame da svoju
doktrinu americke politike primijeni na Srednjem istoku,
nije tesko shvatiti da je u tom regionu doslo do tektonskih
potresa koji su na povr$ini poremetili raspored snaga i in-
teresa ustaljen poslije iranske islamske revolucije 1979. Taj
raspored je svakih desetak godina u naredne tri decenije, po-
slije raspada Varsavskog pakta i nakon 11. septembra 2001.,
produZavan i zaoStravan. Na jednoj strani bili su rezimi koji
su svoju sigurnost zasnivali na politi¢koj i vojnoj podrsci Sje-
dinjenih Americkih Drzava, na drugoj Iran na ¢iju su se po-
liticku i vojnu podrsku oslanjali Sirija i radikalni islamisticki
pokreti poput libanskog Hizbulaha i palestinskog Hamasa.

Da se ne bih previse udaljio od Jemena kao teme ovog
rada, ne bih iSao dalje u razradu poremecaja tog regionalnog
balansa i unutrasnjeg raspada Afganistana, Iraka, Libije i Si-
rije, ali bih Zelio $to prije do¢i do zakljucka kako na Srednjem
istoku nije na djelu rat izmedu sunitskog i Siitskog pravca u
islamu, nego prelamanje strateskih interesa neoliberalnog
kapitalizma klasi¢nog Zapada i lokalnih sila koje se nad-
mecu za prevlast u regionu u koji se vraca Rusija i postaje
sve prisutnija Kina. A ako ve¢ govorimo u sektaskim kate-
gorijama, sukob se vodi izmedu onog $to svijet islama vodi
nazad u Srednji vijek i onog $to ga vodi prema zajednickim
vrijednostima savremene civilizacije. Protivnicima islama je
najlakse da sve sukobe u islamu svode na sektaske obracune
sunita i §iita. Na Srednjem istoku, a posebno u Perzijskom
zalivu koji mi je ovom prilikom neposredan interes, prije
svega se radi o ogor¢enoj borbi za oCuvanje ,vlastite koze*
postojecih sistema vlasti uspostavljenih tokom raspada ko-
lonijalnih imperija, a obogacenih otkricem i eksploatacijom
nafte. U nekih, od tih sistema, koZa je toliko okostala da kroz
nju samo silom mogu prodrijeti politicke i socijalne promje-
ne. Ocuvanju tih sistema sustinski su doprinosile zemlje,
najprije Velika Britanija, a zatim i Amerika, koje su eksplo-
atisale naftu.

Stotinu godina od prve busotine u Negretu Selmanu, na
jugu Irana, zapadne industrije manje zavise od arapske ili

Hajrudin Somun

perzijske nafte, sto zbog priliva gasa iz Rusije, $to zbog ot-
kri¢a jeftinijih energetskih izvora. Americka politika, okrecu-
¢i se viSe prema Aziji, ne napusta Srednji istok, ako ni zbog
koga drugog, ono zbog zastite Izraela. Ali ne i zbog zastite
arapskih naftonosnih polja po svaku cijenu. Povlacenjem
iz Afganistana i Iraka, kolebanjem oko vojne intervencije
u Libiji, odbijanjem da to ucini u Siriji, pa i ne ba$ voljnim
slanjem avijacije protiv tzv. Islamske drzave, Obamina ad-
ministracija je pocela sprovoditi doktrinu postepene dife-
rencijacije, ako ne ve¢ dezangazmana sa Srednjeg istoka. U
tom sklopu na Iran i njegovu islamsku revoluciju vise se ne
gleda kao na jednu od ,,osovina zla“ u svijetu. Obaminu pru-
Zenu ruku dijaloga prihvatila je nova iranska vlada, skepsa
prema iranskom programu nuklearne energije se smanjila
i nastavljeni mucni pregovori o kontroli tog programa kako
se Iran ne bi domogao nuklearnog naoruzanja. Na kraju je
2. aprila 2015. postignut sporazum Irana i pet svjetskih sila
i institucija u Lozani i nastupio tromjesec¢ni prelazni period
do konac¢nog stupanja na snagu tog sporazuma.

Nije bilo lahko Obaminoj administraciji da u¢utka izra-
elskog premijera Benyamina Netanyahua koji je zahtijevao
da se bombarduje Iran, $to je ne manje zdusno Zelio i sau-
dijski dvor. Amerika nece napustiti svoje saveznike na Sred-
njem istoku, nece ih ostaviti same, nastavice da ih snabdjije-
va modernim naoruzanjem, kako ih je predsjednik Obama
ubjedivao na samitu s ¢lanicama GCC u Camp Davidu 14.
maja. Tesko da ih je, medutim, uspio ubijediti da nuklearni
sporazum s Iranom nece uciniti tu zemlju ve€om prijetnjom
njihovoj sigurnosti i da su prosla vremena kada je George
Bush slao 500.000 trupa da zastiti Saudijsku Arabiju i zau-
stavi invaziju Iraka u Kuvajt. Oni vjerovatno jo$ nisu svjesni
jedne druge prijetnje s kojom se suocavaju te zemlje, koju
je Sef sadasnje americke administracije, poucen ,arapskim
prolje¢ima®, izrazio pred vojnu intervenciju u Jemen. ,Po-
stoji stanovnis$tvo koje je, u nekim slucajevima, otudeno,
omladina koja je nezaposlena, ideologija koja je razarajuca
i nihilisticka, a u nekim slucajevima, jednostavno uvjerenje

da ne postoje legitimni politicki izlazi iz nevolja“.!

Saudijski dvor i vlade drugih ¢lanica GCC, uz rezervu
Omana, medutim, u Iranu i njegovoj islamskoj revoluciji
i dalje vide najvecu prijetnju svojoj sigurnosti, pa ¢ak i op-
stanku, koja moZe postati jo§ opasnija ukoliko nuklearni
sporazum stupi na snagu 1. jula. Oni smatraju da ¢e, oslobo-
den ekonomskih sankcija koje su nametnule SAD, odmrza-
vanjem milijardi blokiranih dolara i povecanim prihodima
od izvoza nafte postati jo§ arogantniji u namjeri da destabi-
lizira njihove reZime, koristeci se Siitskim manjinama i po-
kretima.

Ovako se moze sti¢i do motiva, ali i momenta koji je sa-
udijski dvor odabrao da formira koaliciju arapskih zemalja i
posalje avijaciju da bombarduje Jemen. Iza zvani¢nog objas-
njenja da je intervencija izvrSena kako bi se sprijecile snage
Hutija da zagospodare tom zemljom lako se nazire i namjera
da se minira nuklearni sporazum s Iranom. Zato se uz je-
menska plemena Hutije naglasava da su §iitska i da iza njih
vao ih je naoruzanjem, bez sumnje, ali jos viSe je bez sumnje
da ne bi zbog Hutija usao u rat. Iran imama Homeinija nije
ratovao izvan svoje zemlje, iz Iraka je napadnut 1980.

Ni sadasnji rat u Jemenu se nikako ne moZe nazvati iran-
skim, nego je to jemenski rat koji traje godinama, decenija-
ma, ¢ak vijekovima. Nije ni sunitsko-siitski. Cak ni jemenski
§iiti nisu pravi §iiti. Jo§ u doba njihova nastanka, sljedbenike
sekte zejdizam su zvali ,,sunitskim §iitima ili Siitskim suniti-
ma*“. Sukobi u Jemenu kroz historiju, sve do danas, nisu bili
konfesionalni sukobi izmedu sunita i Siita, nego borba za
prevlast ovog ili onog plemena, politickog pokreta ili vlada-
ra, bez obzira na to kojem su islamskom pravcu pripadali. Je-
dan od predsjednika savremenog Jemena godinama se borio
protiv pobunjenika Hutija, iako bi po sektaskoj pripadnosti
morao biti na njihovoj strani. Da bi sloZenost danasnjeg je-
menskog stanja postala malo jasnija, medutim, potrebno je
zaci malo dublje u dalju i blizu proslost.

! Barak Obama u intervjuu George Friedmanu, kolumnisti New York Time-
sa, februar 2015.

Ostavljeni na margini historije

To §to je Jemen u historiji Arapa ustupio mjesto Egip-
¢anima i drugim krajevima oko Mediterana dogadalo se i
drugim narodima, ¢ak i Grcima koji su dali Evropi njenu an-
ticku proslost. Jemenci su podaleko od Sredozemlja, pa nije
¢udo §to ih se u povijesti modernih vremena Srednjeg isto-
ka spominje tek pri kraju, iako zasluZzuju viSe po onome $to
su doprinosili formiranju arapskog nacionalnog bica i kako
su se odupirali hegemoniji osvajackih imperija pod koje su
potpadali prije i poslije pojave islama. O ,Putu svile“ kroz
Evroaziju, npr., znaju i osnovci, a malo ko da je postojao i
»Put tamjana“ koji je prolazio kroz Jemen, kojim su iz Azije
do Mediterana i Evrope galijama, ladama i karavanima stiza-
li mirisni zacini i druga ¢uda Orijenta.

Podrucjem juga Arabije vladali su Sabejci, Etiopljani,
Rimljani, Perzijanci, islamske i osmanske dinastije i halife,
ali je ono uvijek bilo ostro podijeljeno na priobalne plodne
doline i sure visoke planine. I jugom i sjeverom su gospo-
darili, harali i medusobno ratovali lokalni vazalski vladari i
plemenske poglavice. Zato nije cudo $to se sedamdesetih
godina XX st. to podrucje kona¢no podijelilo granicom na
Sjeverni i JuZni Jemen i $to su pokus$aji da se ujedini u ¢vrstu
drzavnu zajednicu postali uzrokom i politickih sukoba po-
¢etkom XXI st.

Za formiranje svega §to se danas podrazumijeva pod Je-
menom, pa i razumijevanje zbivanja u Jemenu s pocetka
XXI st., presudnu ulogu odigrala je pojava islama. Kroz juz-
ne klance Arabijskog poluostrva islam se iz Meke i Medine
probijao brZze nego na sjever vjerovatno zato §to su kroz njih
i ranije prolazili trgovacki putevi iz Azije, ali duvali i vjetrovi
starijih civilizacija. Samo Cetiri godine prije preseljenja Alla-
hova poslanika Muhammeda, s. a. v. s., 628., perzijski guver-
ner Badhan presao je na islam i za njim su krenuli plemenski
Seici i gotovo svi zitelji Jemena. Bila je to jedina satrapija sa-
sanidske imperije koja je bila odvojena od teritorijalne cje-
line carstva, $to samo po sebi govori o strateSkom znacaju
koji su drevni Perzijanci davali tom kopnenom i pomorskom
raskrd¢u na jugu Arabije. Sasanidi su istovremeno na sjeveru
Mezopotamije gubili posljednje bitke od Bizantinaca, a naj-

ZeScCe su se vodile oko stare asirske prijestolnice Ninive, kod
danasnjegirackog Mosula. Ostat ¢e samo vremenom okrnje-
ni dZzinovski granitni reljefi i statue bikova u palaci Nimrud,
ali ¢e ih 2015. godine, u svom divljackom pohodu i klanju
svega zivog Sto ne pripada njihovom tumacenju islama, uni-
§titi ratnici takozvane Islamske drzave, ISIL ili Daes.

Jos se jedan krupan dogadaj iz historije Srednjeg istoka
moze dovesti u vezu s danasnjim zbivanjima i vijekovnom
uzajamnom nepovjerenju, animozitetu i rivalstvu izmedu
Arapa i Perzijanaca, koje je kasnije prerastalo u etnicko-na-
cionalni, ideoloski i sektaski sukob izmedu sunitskog i §iit-
skog pravca u islamu. Muslimani su, za ovu priliku bolje reci
Arapi, konac¢no porazili sasanidske Perzijance kod Kadisije,
na jugu danasnjeg Iraka, 636. godine, a Sadam Husein ¢e
1980. godine svoju bitku protiv Irana imama Homeinija na-
zvati upravo Kadisija. Kad bi se dublje zakopalo u historiju,
mogle bi se otkriti i, savremenom terminologijom receno,
geopoliticke slicnosti izmedu dvije Kadisije.

Jemena $to se tic¢e, Kur'an, tradicija i rijetki historijski za-
pisi jasno ukazuju na posebno mjesto juznog krila Arabije u
historiji islama.? Nadeni su ostaci velike brane Marib, na koju
je Allah po kazni srucio poplavu da je srusi, u drugim ajetima
se spominju ljepote i bogatstvo tih krajeva. Dok je hebrejska
Biblija spominje uzgred i Sturo, Belkisa, kraljica od Sabe ili
Sebe, markantna je Zenska figura Kur’ana i mitologije druga
dva semitska naroda i kulture, arapske i etiopske. Iskopava-
judi ostatke ogromnog hrama blizu Sane, jemenski i zapadni
arheolozi su na tragu da potvrde postojanje tog kraljevstva i
njene atraktivne kraljice. U kur’anskoj suri En-Neml, Mravi,
Belkisa je jedna je od najdramatic¢nijih prica islamske obja-
ve. Ona je iz Jemena otisla na noge poslaniku Sulejmanu, bi-
blijskom Solomonu, u njegovu prisustvu predala se Allahu,
Gospodaru svjetova, a po etiopskom vjerovanju s njim je za-
nijela sina Menelika Prvog. Menelikov potomak Haile Sela-

2 Jemen je mogao dobiti ime po nekom Jamanu, sinu vladara Kah-
tana, ili su ga tek muslimani tako nazvali jer lezi desno, jemin, od
Kabe. 1li je jednostavno prevod rimskog naziva Arabia Felix, posto
su stari Arapi za srecu, ili izraz ,Sretno vam bilo“, govorili jumna.

sije ¢e 225., kao jedan od junaka moderne svjetske historije,
biti posljednji car Etiopije i Zrtva jedne od africkih revolucija
XX st., nekako istih godina kada je pao i jemenski imamat.

Jemen je, dakle, usao u islamsku eru s bogatim historij-
skim, duhovnim i kulturnim nasljedem. S juga Arabije su neki
predislamski pjesnici, ¢ije su muallake,® uz Kur'an, do danas
neprevaziden uzor ljepote arapskog jezika. Nije taj period
pred islam i za vrijeme njegove pojave bio prekriven duhov-
nom tamom, ignorancijom i neznanjem, kao §to mu samo
ime dzahilijjet tumace iskljucive apologete nove vjere. Preko
Jemena su do Meke iz Kine, Indije i Perzije stizali ne samo
trgovci mirisnim zac¢inima, nego i emisari tamosnjih civiliza-
cijaivjera. Mora da su se i u Jemenu vodile rasprave, kaoiu
Meki, oko prihvatanja nove vjere, i da je bilo unutradnjih su-
koba. Na to ukazuje primjer izvjesnog Asvada Al-Ansija, koji
se 632., dakle, u godini preseljenja Poslanika Muhammeda, s.
a. v. s., proglasio i sam poslanikom, ali ga je iste godine ubio
izvjesni Abna. U Jemenu je vec tada bila jaka jevrejska zajed-
nica, koja ¢e nastaviti da Zivi zajedno s muslimanima, placa-
judi dzizju. Jemenci koji su presli na islam nastavili su da se
bave trgovinom s Indijom, uvozili su zacine i odjecu, a tamo
prodavali ¢ak i cuvene arapske konje. Oni su zasluzni za Sire-
nje nove vjere u juzne krajeve Indije, mnogo prije nego $to su
to Cinile kasnije velike islamske dinastije na sjeveru. Jemenci
su podigli prvu dZamiju u Kerali i Kilakariju.

Jemen je narednih devet vijekova bio formalno u sastavu
muslimanskih dinastija i halifata, ali s izrazitom lokalnom
autonomijom i otporom dominaciji iz Damaska, Bagdada ili
Kaira. Za vrijeme Umejidske dinastije jedina veca oruZana
pobuna izbila je pri njenom kraju, kad se Abdulah bin Jahja
iz plemena Kindi, jo§ poznat kao Talibul-Hakk, Tragalac za
istinom, proglasio halifom Meke i Medine, ali i jemenskih
provincija Hadramevta i Sane. Druga karakteristika Jemena

3 Cuvenih sedam pjesama koje su proglasavane pobjednic¢kim na
sajmovima u Meki, pa bi bile u zlatnim nitima izvjeSene (otuda
nazvane muallake) oko Kabe, na bosanski (tada srpsko-hrvatski)
prvi put ih je sve, vrlo uspjesno, 1970-ih preveo profesor Sulejman
Grozdanic.

iz prvih vijekova islama, kao $to je i danas, je regionalna i
plemenska rascjepkanost. Historicar Al-Jakubi je na kraju IX
st. zapisao da je Jemen u Abasidskom periodu bio podije-
ljen na 84 provincije i jo§ mnogo viSe plemena. Od lokalnih
vladara spominje se posebno Ali Al-Sulejhi, koji je 1047. go-
dine proglasio svoju drzavu na planinama Jemena, iako je
formalno vladao u ime fatimidskog halife iz Kaira. Pogubili
su ga Nadzahidj, ali su njegovu vlast nastavili sin Mukarem
Ahmed, a onda njegova udovica Sejjida Arva. NadZahidi su
bili muslimanska dinastija koju su osnovali etiopski robovi,
avladala je Jemenom iz prijestolnice u Zabidu od 1022-1158.
Ejubidska dinastija iz Kaira, poznata najviSe po Salahudinu
Ejubiju, oslobodiocu Jerusalima od krstasa, da bi osigurala
trgovinski tranzit izmedu Egipta i Indije, okupirala je Jemen
1174., §to ¢e vijekovima kasnije uraditi i kolonijalni Britanci,
i jo§ kasnije, viSe iz panarapskih nego trgovinskih pobuda, i
Gamal Abdel Naser.

Osmanlijama je trebalo nekoliko decenija vise da osvoje
Jemen nego Egipat. Turske sultane i halife Jemenci su jo§ ma-
nje postovali i sluzili nego svoje arapske dinastije. Nominal-
no su bili u sastavu imperije, najprije kao ejalet (1539-1634),
a zatim vilajet (1879-1911), ali nisu dozvoljavali osmanskim
vlastima da se mnogo mijesaju u njihove poslove i odnose.
Nisu smjeli sultanski askeri ni krociti u visoke planine oko
danasnje Saade, gdje bi odmah naisli na oruzani otpor. Turci
su imali punu kontrolu samo u Zabidu, nekada$njem glav-
nom gradu lokalnih vladara, Moki odakle su donosili kafu u
Istanbul i dalje po Evropi, i primorskom mjestu Adenu u ko-
jem se tovarila ili istovarala roba na putu prema Aziji.

Sto se viSe utvrdivala njihova kolonijalna vlast u Indiji,
Britancima je pomorsko podrucje Jemena postajalo sve vaz-
nije. Okupirali su ostrvo Perim 1799., upravo kada je Napo-
leon osvojio Egipat i bio zaustavljen na pohodu dalje prema
Istoku, konkuriSuéi svojim kolonijalnim rivalima. Jemenci
su se tokom XIX st. uspje$no oduprli pokusajima Britanaca
da osvoje Aden (1839.), a kasnije (1849.) i Osmanlijama kada
su, pokuSavajudi prvi put da anektiraju Sanu, izgubili 1.500
vojnika. Pri kraju Osmanske imperije, 1911. Porta je Imamu
Jahji, vladaru sjevernog podrucja Jemena, paktom iz Daana

potpuno prepustila vlast, zadrzavsi jo$ kontrolu nad central-
nim dijelovima, dok su se Britanci u¢vrstili u Adenu.

Oslobadanje od strane dominacije

Tako je Jemen uSao u XX stoljece

Imam Jahya Hamidudin Al-Mutevekil ustolicio se kao
kralj sjevernih provincija Jemena, i dok je u Evropi trajao
Prvi svjetski rat, a na Srednjem istoku se raspadali posljed-
nji vilajeti Osmanske imperije, krenuo je u nasilno Sirenje
svoje mutevekilitske kraljevine koja e trajati pedeset i jo$
jednu godinu. Da bi ostvario ambiciju o stvaranju ,velikog
Jemena“, on je zaratio s juZnim jemenskim plemenima, po-
sebno Idrisidima. Na sjeveru poluostrva je stekao neprijate-
lje u porodici Ibn Sauda koja je takoder imala ambiciju da
zagospodari cijelom Arabijom, a na jugu je stekao jo$ Zesce
protivnike u Britancima, koji su od Adena napravili veliku
luku, proglasili ga protektoratom i u njemu formirali vladu
od lojalnih jemenskih plemena. Imam Jahja nije priznao
osmansko-britanski sporazum iz 1905, smatrajuci ga djelom
stranih okupacijskih sila, koje su tako njegovu zemlju prak-
ticno podijelile na juzni i sjeverni Jemen.

Britanci su, po praksi primjenjivanoj po kolonijalnom
carstvu, i u Jemenu pravili razdor medu lokalnim rivalima,
pa su sa Idrisidima sklopili sporazum, obecéavajuci im po-
drsku i nezavisnost ukoliko se pridruze ratu protiv Turaka.
Princ Talal, brat bivSeg jordanskog kralja Huseina, otkrio
je upravo za vrijeme ove jemenske krize 2015, kako su Tur-
ci trazili od njegova djeda, Serifa Huseina bin Alija, vladara
arapske hasemitske loze, pomo¢ pri guSenju pobune Idrisi-
da u provinciji Asir.* Nakon sloma Osmanske imperije 1918,
ocito je da su Idrisidi bili dio britanske obmane da ¢e i oni
dobiti nezavisnost, ali su za istu ulogu nagradili hasemitsku
lozu, dodijelivsi joj Transjordaniju i Irak. Kralj Jahja je, na-
protiv, pomogao Britancima u posljednjim bitkama protiv
Turaka, ali je kasnije protiv njih krenuo u rat, pokusavajuci

4 Prince El-Hassan bin Talal, Seeds of Conflict , Ground of Transiti-
on, Open Democracy, April 2015.

da im otme juZne protektorate. U drugom i treCem pokusa-
ju, 1922., i posebno tre¢em, 1927., kada je probao da se do-
mogne Adena, Britanci su protiv njegovih plemenskih snaga
upotrijebili ¢ak i borbene avione.

Mutevekilitski vladar imao je teritorijalne sporove i jedan
pravi rat i sa Ibn Saudom, koji je uspio da pobijedi hasemit-
sku lozu u HidZazu, najvaznijoj arapskoj provinciji i sjedistu
dvaju najvecih islamskih svetih mjesta, Meke i Medine. Gru-
pa liberalnih Arapa i protivnika novog vehabijskog reZima u
Hidzazu, pokusali su iz Jemena, gdje su se bili sklonili, da
svrgnu Ibn Sauda. On je zatrazio pomoc od Britanaca, koji su
mu poslali vojsku i avione, pa se Imam Jahja povukao, oslo-
bodivsi taoce, medu kojima i jednog sina kralja Ibn Sauda.
Britancima centralna podrucja Arabije, Seikati na istocnoj
obali poluostrva i sjeverni dijelovi Jemena nisu bili toliko
vazni da bi ih osvajali i prikljucili svojim kolonijama, ali su
im Aden i okolna plemena postali jo$ znacajniji poslije otva-
ranja pomorskog puta prema Indiji kroz Suecki kanal. Zato
su s okolnim plemenskim poglavarima sklapali sporazume o
odbrani, a 1937. cijelo podrucje juga podijelili u luku Aden i
okolinu, proglasivsi je kolonijom, a udaljenija plemena pro-
tektoratima.

Jemenska kraljevina je ostala izolovanom od vanjskog
svijeta, ali je Imam Jahja ipak uspio da bude priznat i uspo-
stavi diplomatske odnose s Italijom (1926), Sovjetskim Sa-
vezom (1928), Holandijom (1933), na kraju ¢ak i sa Velikom
Britanijom (1934). Njegovo sklapanje sporazuma o prizna-
nju i saradnji sa Mussolinijevom fasistickom Italijom nais-
lo je na nezadovoljstvo u Velikoj Britaniji. Za Imama Yahju i
podijeljeni Jemen taj sporazum imao je historijsko znacenje.
Prvi put je od jedne evropske zemlje zvani¢no oslovljen kao
»Njegovo Velicanstvo kralj Jemena®, sto je znacilo da je pri-
znat ne samo kao vladar zejdijskog imamata, nego i vecin-
skih Safijsko-sunitskih i drugih stanovnika Jemena.

U arapskom i islamskom svijetu postao je izmedu dva
svjetska rata posebno popularan zbog otpora, prvo Turcima,
zatim Britancima i Saudijcima, kao i zbog ocuvanja jedne
od rijetkih suverenih muslimanskih drzava. Hvaljen je kao
ynezavisni arapski i islamski vladar“, a neki muslimanski

reformisti, poput Rasida Rida, su u njemu vidjeli moguceg
nasljednika islamskog halifata kojeg je turski lider Mustafa
Kemal Ataturk ukinuo 1924. godine.’ Imam je, medutim,
i kritiziran zbog represije nad vlastitim narodom, prisilne
mobilizacije u vojsku, velikih poreza, uzimanjem taoca iz
neposludnih porodica.

I pored njegova nastojanja da zemlju sacuva od refor-
mistickih kretanja u arapskom svijetu i ostane po strani od
zbivanja u Palestini i regionu Srednjeg istoka, opozicija kra-
lju Jahjau javlja se ve¢ 1930-ih, a posebno 1940-ih godina.
Egipatsko Muslimansko bratstvo postaje popularno medu
jemenskim studentima koji se vrac¢aju iz Kaira, a arapska
nacionalna svijest budi se posebno medu pripadnicima $a-
fijsko-sunitskih zajednica u primorskim mjestima i Adenu.
Zejdijski princ Abdulah bin Ahmed Al-Vezir pridruzuje se
tajnim opozicionim grupacijama koje kuju plan o svrgava-
nju vladara. U pobuni koja je izbila 17. februara 1948. u Sani
kralj Jahja je ubijen, ali je njegov sin nasljednik Ahmed, po-
slije krace opsade Sane, poslije dvadesetak dana uspio zau-
zeti glavni grad.

Imam Ahmed bin Jahja, koji je naslijedio i titulu monarha
Mutevekilitske kraljevine Jemena, poceo je da vlada despot-
ski i zaoStrava odnose s britanskim vlastima u Adenu. Po-
sebno se posvetio modernizaciji jemenske armije. S druge
strane, iako je zadrzao strukturu srednjevjekovnog zejdij-
skogimamata, poceo je da se otvara prema svijetu i pribliza-
va panarapskom pokretu, posebno poslije dolaska na vlast
Gamala Abdel Nasera u Egiptu. Jemen je bio prva musliman-
ska feudalna monarhija koja je primila pomo¢ od komuni-
stickog Sovjetskog Saveza. Od 1955. Imam Ahmed poceo je
da sklapa sporazume o prijateljstvu s viSe zemalja Istoka, a
od 1957. da prima vojnu pomoc¢ od Sovjeta i ruske i kineske
vojne savjetnike. On se 1956. pridruZzio odbrambenom save-
zu Egipta i Sirije, a 1958. i uniji s te dvije vodece arapske ze-
mlje. Na taj nacin je neutralizirao i republikansku opoziciju
u zemlji. Za vrijeme kraljevog duZeg odsustva iz zemlje zbog

® John M. Willis, Unmaking North and South: Spatical Histories of
Modern Yemen, ProQuest, New York, 2007. St. 153.

bolesti, njegov nasljednik princ Muhamed Al-Bedr postao
je blizak prosovjetskoj jemenskoj stranci, tako da je u zemlji
povecana aktivnost komunistic¢kih grupacija. Kada se imam
vratio u zemlju 1959. zaveo je brutalnu represiju politicara
i protjerao komuniste. Princ Al-Bedr je, slijede¢i Naserovu
politiku nesvrstavanja, posjetio Jugoslaviju i u svojoj tradici-
onalnoj no$nji obisao Sarajevo.

Jemen je ostao u UAR (Unija Arapskih Drzava) do 1961.
Kad je Imam Ahmed umro, 18. septembra 1962., princ
Al-Bedr ga je naslijedio, ali je njegova vlast trajala samo se-
dam dana. Po uzoru na slicne revolucionarne prevrate u
Egiptu i drugim arapskim zemljama, grupa oficira na celu
s pukovnikom Abdulahom Al-Salalom izvrsila je drZzavni
udar, formirala Savjet revolucionarne komande i proglasila
Jemensku Arapsku Republiku. Odmah je, medutim, poceo
sukob izmedu trupa lojalnih imamu i onih koje su prihva-
tile republiku. Prve su podrZale Saudijska Arabija i Jordan,
druge Egipat. Naser je, u zanosu svearapskim jedinstvom i
otporom monarhistickim arapskim reZimima, proglasio da
je ,revolucija u Jemenu nasa revolucija“ i poslao 70.000 voj-
nika, tre¢inu egipatske armije, da se bore na strani predsjed-
nika Salala. ,Septembarska revolucija“ nije, dakle, dovela do
mira i stabilnosti, zemlja je tonula u jo$ vece unutrasnje su-
kobe, podjele i siromastvo.

Egipat je, izgubivsi u tom nepotrebnom ratu 10.000 voj-
nika, povukao trupe iz Jemena tek 1967., kada je doZivio i ka-
tastrofalan poraz u ratu s Izraelom. Naredne godine, poslije
opsade Sane od strane rojalistickih snaga, opozicioni lideri
su se pomirili i u zemlji je zavladao relativan mir. Jemenska
Arapska Republika je opstalai 1970. g. priznata od Saudijske
Arabije. U stvari, JAR je imala vlast samo na sjeveru Jemena,
pa se tako neformalno i nazivala, Sjeverni Jemen. Na jugu,
gdje je nad plemenima koja su c¢inila protektorat i koloniju
Aden jos vladala britanska kruna — kakva ironija, na sjeve-
ru je pala domaca, a na jugu ostala strana kruna! Plemenski
$eici i Britanci su se 1965. god. sloZili da formiraju tzv. Fede-
raciju juga Arabije. Tamo su, medutim, ve¢ bile veoma aktiv-
ne politicke snage koje su bile i antibritanske i antifeudalne.
Iako obje opozicione, za primat su se borile izrazito Nacio-

nalni oslobodilacki front (NLF) i Front za oslobodenje oku-
piranog juznog Jemena (FLOSY). Do avgusta 1967. g. NLF
je uspostavio kontrolu na vecini teritorija probritanske fe-
deracije, koja je na taj nacin prakti¢no prestala da postoji.
Britanske trupe su se povukle 29., a 30. novembra 1967. g.
- koliko znacajnih dogadaja i Jemenu i na cijelom Srednjem
istoku u istoj godini — proglasena je Narodna Republika Je-
men, koju su sacinjavali Aden i ostali dijelovi dokinute fe-
deracije. U meduvremenu u junu je radikalno marksisticko
rukovodstvo NLF-a preuzelo svu vlast, pa je zemlju 1. de-
cembra 1970. g. preimenovalo u Narodnu Demokratsku Re-
publiku Jemen (PDRY). Neformalno, ta republika se nazivala
JuZni Jemen. S proglaSenjem PDRY zvanicno je tek prestao
da postoji Imamat Jemen, kasnije, takoder, nazvan Muteve-
kilitska kraljevina, iako je njegov vladar, sa sjediStem na sje-
veru zemlje, svrgnut osam godina ranije.

Tako su na prostorima historijskog Jemena pocele da
funkcioniraju dvije moderne republikanske drZave.

Medutim, te dvije drzave su ve¢ poslije dvije godine usle u
otvoreni konflikt. Sjever je pomagala Saudijska Arabija, a jug
Sovjetski Savez. Uzalud su bili apeli Arapske lige za prekid
neprijateljstava i planovi o ujedinjenju zemlje. U junu 1978.
ubijen je predsjednik YAR. Konstitutivha narodna skup$tina
izabrala je novog, Ali Abdulaha Saliha, ali ni on nije mogao
sprijeciti sukobe dva Jemena. Na jugu se od 1980-1988. g.
vodila borba za vlast u okviru Jemenske socijalisticke stran-
ke (YSP). Predsjednik Juznog Jemena Abdul Fatah Ismail je
davao ostavku, boravio u egzilu i vracao se u zemlju, da bi na
kraju stradao u sukobu njegovih pristalica i protivnika. Na
sjeveru je predsjednik Salih 1988. dobio trec¢i petogodisnji
mandat, kada je postignut i sporazum izmedu dvije drzave
o povlacenju trupa s granice i slobodan protok ljudi i roba.
Poslije jednogodisnje debate o nacrtu ustava zajednicke dr-
zave, on je usvojen na referendumu, pa je 22. maja 1990. g.
proglasena ujedinjena Republika Jemen. Ali Abdulah Salih
postao je predsjednik nove drZzave, Ali Salih Al-Bejd sa socija-
listickog juga potpredsjednik, a dotadas$nji predsjednik Juz-
nog Jemena Al-Atas premijer zajednicke drzave. Iscrpljenost
od neprekidnih sukoba, kolaps ekonomije, nezaposlenost i

siromastvo, a na jugu, takoder, prestanak sovjetske pomoci,
bili su glavni faktori koji su uticali na stanovni$tvo obje drza-
ve da izglasa ujedinjenje svih jemenskih plemena i politickih
frakcija poslije razjedinjenosti koja je trajala tri vijeka.

Nova drzava, medutim, naslijedila je spomenute fakto-
re, a uskoro su se pojavili novi koji su zemlju ponovo bacili
u sukobe. Iste, 1990., predsjednik Salih je podrzao Sadama
Huseina pri invaziji iracke armije u Kuvajt. Iako su jemen-
ske mase, antiamericki raspoloZene, podrzale takav potez,
on je zemlji nanio veliku politicku i ekonomsku §tetu. Kao
$to se dogodilo i Jaseru Arafatu da mu Kuvajt zbog podrske
Sadamu protjera preko 300.000 Palestinaca zaposlenih u toj
zemlji, tako su Saudijci na Salihovu proiracku podrsku rea-
girali protjerivanjem oko milion Jemenaca koji su dobro za-
radivali u susjednoj kraljevini i tako hranili jo$§ nekoliko mi-
liona svoje rodbine. Amerikanci su, takoder, skresali pomo¢
jemenskoj drzavi. ,,Administracija Georga H. W. Busha se na-
mucila da poboljsa odnose s Jemenom prije rata u Kuvajtuy, i
zato se posebno ogorcila zbog izdaje Salihova rezima“, pisao
je Mark Katz.6

Posljedice politike predsjednika Saliha najvise je osjetio
jemenski narod. Nepodnosljivo ekonomsko stanje ubrzo se
odrazilo u novim politickim sukobima i neredima. Poslije iz-
bora 1993. dvije vodece i vladajuce partije, Salihov Generalni
partija (YSP) su se ujedinile i dobile ve¢inu u Parlamentu,
ali je vec¢ iste godine potpredsjednik drzave Al-Bejd napu-
stio funkciju i vratio se u Aden. Pocetkom 1994., pod pokro-
viteljstvom jordanskog dvora u Amanu su vodece jemenske
stranke potpisale sporazum o okoncanju krize u zemlji, ali
je u ljeto iste godine doslo do novog pogorsanja kada su
Al-Bejd i ostale politicke licnosti bivSeg Juznog Jemena obja-
vili da ponovo osnivaju Demokratsku Republiku Jemen u
Adenu, na sto je predsjednik Salih poslao trupe iz Sane i ugu-
$io pobunu. Nakon te pobune, sukoba izmedu unitarnog
sjevera i revolucionarnog juga, ili gradanskog rata — iako se

6 Mark N. Katz, Yemen: The Evolution of a Problem, ISIS, Institute
for Security Studies, Brussels, 2010.

na Zapadu ta omiljena formulacija ne bi mogla primijeniti
na stanje u takvoj zemlji poput Jemena — politicka, sigurno-
sna i ekonomska situacija postala je jos gora. Tako je trajalo
nekoliko narednih godina, a predsjednik Salih je obnavljao
mandat za mandatom.

Pocetkom 2000-ih na ve¢ dovoljno poljuljanom i razru-
Senom jedinstvu Jemena javljaju se nove snage i pokreti. Sa-
lih je uspio silom neutralizirati nezadovoljstvo naprednijeg
i obrazovanijeg juga, ali se s te strane javlja nova opasnost.
Povlacedi se iz Afganistana, Al-Kaida od Jemena pravi novu
bazu. Njene samoubice, koje nalazi medu radikalnim $afi-
ijima, ve¢ 2000. napadaju u adenskoj luci brod americke
mornarice ,USS Cole“. Poginulo je sedamnaest Amerikana-
ca. Vlada je pohapsila vinovnike, ali je desetak njih pobjeglo
iz zatvora. Poslije dvije godine Salih nareduje da se iz Jeme-
na protjera preko stotinu stranih imama koji su krenuli za
Al-Kaidom u Jemen. Jedna nova snaga s kojom ¢e se Ali Ab-
dulah Salih boriti narednih godina i koja ¢e ga na kraju obo-
riti, medutim, nastupa sa sjevera zemlje. Njegovoj se autori-
tarnoj vlasti, guSenju nezadovoljstva naroda i prosaudijskoj i
proamerickoj politici suprotstavlja pokret Ensarullah, Boziji
pobornici, koje predvode i ¢ine glavninu privrZenika pleme-
na Al-Huti. Za pocetak otvorenog sukoba izmedu Ensarulla-
hai Salihove vlade i armije moZe se uzeti 2004. godina, kada
vlasti hapse vodu pokreta Huseina Al-Hutija pod optuzbom
da je formirao oruzanu organizaciju. Nakon toga se sukobi,
koji su bili ograni¢eni na Saadu, Sire na Al-Dzeuf, HadZu i
Amran, podrucja posebno ciljana od saudijske avijacije u
Asifetul-Hazm, Operaciji odluke, u proljece 2015.

Kako je nastao zejdizam?

Da bi se razumjelo sve ovo kroz §ta je Jemen prolazio u
proslom, i pocetkom ovog vijeka, neophodno je rasvijetliti
i vjersko-sektasku pozadinu politickih sukoba na prostori-
ma Arabia Felix i nastojanja drzava nastalih na ruSevinama
Osmanskog carstva da, uz podrsku kolonijalnih, a zatim
velikih sila, sprijece njegov unutrasnji integritet. Vjerski ili
sektaski aspekt nije primaran, ali je imao znacajan uticaj
na usmjerenje pojedinih dogadaja ili njihovih aktera prema

vanjemenskim faktorima i interesima.

Podjele sljedbenika islamske vjere koje su nastale vec
u njenim prvim decenijama na sunite i $iite zahvatile su i
jug Arabije. Zejdizam, kao jedna od manjih sekti iz Siitskog
spektra, kojem pripadaju plemena sa jemenskog sjevera pod
zajednickim imenom Huti, nastao je u VIII i IX st.” Nazvan je
po imamu Zejdu Bin Aliju, koji je ubijen za vrijeme pobune
protiv vlasti Umejidske dinastije. Njegovo puno ime Imam
Zejd Bin Ali Bin Al-Husein Bin Ali Bin Abu Talib — upucuje
ga na porodicu Poslanika Muhammeda, s. a. v. s., jer mu je
pradedo bio Poslanikov zet i ¢etvrti halifa, a dedo Imam Hu-
sein, Muhammedov, s. a. v. s., unuk. On je stekao sljedbenike
svojom tvrdnjom da pravi muslimanski voda, imam, mora
javno potvrditi da nosi tu titulu, §to je sam dokazao svojom
zrtvom u borbi protiv korumpirane Umejidske dinastije,
pa su ga prozvali i Zejd E5-Sehid. Njegovi sljedbenici su se,
zapravo, odvojili od vodeceg dvanaestoimamskog Siitskog
pravca, kao i od sekte Ismailita, zbog neslaganja oko petog
siitskog imama. Vecina Siita u proslosti, kao i danasnja zva-
ni¢na iranska dvanaestoimamska doktrina, vjerovali su da
je to bio Muhamed Al-Bakir, dok zejditi vjeruju da je to bio
njegov polubrat Zejd. Oni smatraju da Muhamed Al-Bakir
nije bio dovoljno borben protiv umejidske tiranije, §to im je
i u tadas$njim prilikama bio glavni, politicki motiv da Zejda
proglase svojim vodom.

Doktrinarno se zejditi priblizavaju drugoj islamskoj sekti,
mutazilitima, dajuci prednost Imamu Aliju nad prvom dvoji-
com halifa, Abu Bekrom i Omerom. Vremenom su se jo§ vise
odvajali od glavnog Siitskog pravca, preuzimali neke ideje iz
sunitske doktrine, neke od ismailita, ali su ostali privrZeni
svom prvom imamu Zejdu. Oni ne priznaju dogmu o ,skri-
venom imamu*, smatrajuc¢i da imam moze biti bilo koji po-
tomak Imama Alija (dakle i Poslanika Muhammeda, s. a. v. s.,

”Zejdizam ili zaidizam je moderna zapadna jezicka konstrukcija od
arapske Ez-Zejdijja, a pripadnici su joj zejdije ili zejditi. Za pripad-
nike plemena jemenskog sjevera, takoder, je usvojen naziv Huti. Na
bosanskom kazu i Husi, ali je arapski izgovor negdje na sredini (kao
englesko ,th“, pa oni kazu Houthi).

istovremeno, odnosno sejjid). Za razliku od vecine §iita, oni
ne vjeruju da je imam nepogresiv i bezgrijeSan, niti da je
sposoban da pravi ¢uda. Za razliku od sunita, opet, odbijaju
svaku formu sufijske tradicije. Suprotno ,isna-aseri“ siitima
kojima je takijja, pravo na obmanu i mimikriju, jedna od
doktrinarnih obaveza, a suniti je nevoljko priznaju, zejdije
je uopste ne primjenjuju. Ne prihvataju ni u Iranu rasirenu
praksu sige, priviemenog braka.

Zejdizam je u prvim vijekovima islama nasao privrzeni-
ke u iranskom Tabaristanu i sjevernoj Africi, ali se do danas
najviSe odrzao na Arabijskom poluostrvu, najvise u planina-
ma Jemena. Zejdijski imami su u krajevima gdje su vladali
preuzeli i svjetovnu i vjersku vlast, pa su se, po uzoru na ve-
like dinastije, proglasili i halifama, od kojih je prvi bio Jahja
Al-Hadi. On je u Saadi, na sjeveru Jemena, ustanovio zejdij-
ski imamat, koji je proglasen 901. god., a bit ¢e ugasen tek
poslije deset i po vijekova. Saada ce cijeli milenij biti glav-
ni grad zejdija, a ve¢inu ¢e Ciniti i u Sani, Hamaru, Hadzi i
Amranu. Ostala mjesta Jemena nastanjivat ¢e uglavnom
sljedbenici Imama Safiije, utemeljitelja jedne od cetiri $ko-
le, odnosno mezheba, sunitskog pravca islama. Safiizam se
takoder prosirio medu muslimanima Egipta, Indonezije, Si-
rije i Somalije. Danas 3afiije ¢ine ve¢inu od oko 25 miliona
stanovnisStva Jemena. Zejdija ima oko 45%, a ostalo je nesto
iismailija i dzaferija.

Tako je za ideolosku osnovicu situacije bolje rec¢i da su u
Jemenu suoceni pripadnici dvije sekte, zejdije i dzaferije, a
ne §iiti i suniti koji su mnogo ostrije podijeljeni i sukobljeni,
npr., u Iraku ili Siriji. SluSajuéi vijesti o danasnjim zbivanji-
ma mozZze zvucati nevjerovatno da su stotinama godina sljed-
benici ove dvije sekte u Jemenu Zivjeli u miru, molili se ¢ak u
istim dZamijama. U istom safu su se samo mogli razlikovati
po tome $to su zejdije ruke drzali spusStene uz tijelo, a $afiije
ih drZe preklopljene. U nekim dZamijama imam je $afiija, a
mujezin zejdija. Vec¢ina su govorili da su samo muslimani,
nisu im smetale sitne razlike.

Sve dok politika nije stupila na scenu. A na toj sceni po-
sljednjih desetak godina glavnu ulogu imaju vise politicke,
ekonomske i socijalne proturjecnosti i obracuni, nego vjer-

ski. Tako je, uostalom, bilo i ranije, kad se Jemen bio podi-
jelio na sjeverni i juzni. Jemenu kao da je, po prirodi koja
mu je data, sudeno da se spusta sa vjetrovitih, surih planina
—glavni grad Sana je na 2.350 metara nadmorske visine - na
vrele obale Adena.

»La sunna, la Siijja...“

Jedan mladi jemenski novinar, $kolovan u Londonu,
ovako je, godinu dana prije saudijske ofanzive, objasnjavao
politicko-sektasku spregu u svojoj zemlji: ,Ono $to gledamo
danas na sjeveru Jemena, u pogledu borbi izmedu Hutija s
jedne, i raznih naoruzanih grupacija s druge strane, defini-
tivno ima elemente sektarizma koji se vidi Sirom regiona.
To, medutim, stvara mnogo vise konfuzije. Pogresno je reci
Huti=zejdi, ili, recimo, Al-Ahmar=8§afii. Ili, $to je jo§ gore,
Huti=siiti, a Al-Ahmar=suniti. Al-Ahmar su tradicionalno
zejdije, kao i Huti. Ne mogu dokazati religijsku identifikaciju
svakog pojedinacnog Ahmara, ali mogu reci da se mnogi od
njihovih plemenskih boraca identifikuju kao zejdije. Ali Ab-
dulah Salih, koji je vodio 8est ratova protiv Hutija, takoder,
je zejdi. Dakle, da li se ovaj zejdi bori protiv zejdija? I je li to
zejdijski gradanski rat?“®

Da bi ova zavrzlama oko plemenske i sektaske pripadno-
sti, ve¢ dovoljno zamrSena za neupucene u jemenske poslo-
ve, postala jo§ komplikovanija, potrebno je napomenuti $ta
novinar Al-Samahi podrazumijeva pod Al-Ahmarima. To je
najmocnija porodica plemena Hasidi, opet najvece konfede-
racije jemenskih plemena, c¢iji je poglavar Sejh Sadik Al-Ah-
mar, sin Abdulaha bin Huseina Al-Ahmara, osnivaca refor-
misticke Islah stranke. A da se ne bi zapalo u dalju konfuziju,
izbjegava se spominjati da je i Ali Abdulah Salih Al-Ahmar,
samo $to njegova porodica ne pripada Hasidi plemenima,
nego malom plemenu Sanhan iz blizine Sane.

Kako je sam predsjednik Salih, dok je vladao, doprinio
usponu pravih Al-Ahmara, ali od njih nacinio i najopasnije

8 Abubakr Al-Shamahi, Yemen is more nuanced than ‘Sunni’
& ‘Shia’, Yemen Times, 27. 02. 2014.

[31]

Prijelom za tribinu 3.indd 31 26.6.2015 12:03:37



Hajrudin Somun

rivale, neka kaze nekoliko podataka o njihovoj moc¢i. Sadi-
kov brat Himjar bio je potpredsjednik Parlamenta, a drugi
brat Husein organizirao je plemenske milicije za vrijeme
sukoba na saudijskoj granici. Cetvrti od brace Al-Ahmar,
Hamid, postao je bogati jemenski tajkun i opozicioni politi-
¢ar. Vlasnik je Sabafon mobilne mreZe i TV kanala Suhajl. Za
vrijeme jedne od predsjednickih kampanja javio je Ameri-
kancima da pomocu drustvenih mreZa priprema ,kontroli-
rani haos* radi obaranja predsjednika Saliha. S druge strane,
pripremajuci svoje nasljednike, i predsjednik Salih je svoju
rodbinu rasporedio na vaznim funkcijama. Njegov najsta-
riji sin Ahmed i necaci Tarik, Jahja i Amar komandovali su
Republickom gardom i elitnim sigurnosnim i obavjestajnim
agencijama.

Jo$ pocetkom 1990-ih istaknutiji prvaci plemena Huti po-
celi su da se politicki organiziraju kako bi se izborili za pra-
vedniju raspodjelu vlasti u ujedinjenom Jemenu. Pri tome se
nisu ustrucavali da se pozivaju na tradiciju hiljadugodis$njeg
zejdskog imamata. Husein Bedrudin Al-Huti je s nekoliko
istomisljenika osnovao Al-Hak stranku, o kojoj se govorilo
da joj je ,ponovno budenje zejdizma“ glavni cilj. Predsjed-
nik Salih je u pocetku podrzao hutijevsku partiju, smatrajuci
je protivtezom Islah stranci koju je vodio Abdulh bin Husein
Al-Ahmar, blizak Muslimanskom bratstvuy, s jedne, i saudij-
skom uticaju s druge strane. On se posebno oslanjao na jed-
nog od vodecih lidera Al-Haka, MadZzdudina Al-Muejjidija,
smatrajuci ga umjerenim obnoviteljem zejdske tradicije.
stao militanizam mladih Hutija, okupljenih najprije u Seba-
bul-Muminin, Omladini pravovjernih, a zatim u politicki jo$
bolje organiziranom Ensarullahu. Medu Hutijima je Sirena
propaganda o preporodu njihova zejdskog vjerovanja, da su
bili zapostavljani i tlaceni poslije ,revolucije“ 1962, iako su
svi prvi predsjednici Sjevernog Jemena bili zejdije. Oni su
predsjednika Saliha i Al-Ahmare smatrali samo po porijeklu
zejdijima. S druge strane, predsjednik Salih i klan Al-Ahmara
optuzivali su Hutije da su napustili tradicionalni zejdizam i
da sve vi$e postaju sli¢ni dvanaestoimamskim siitima, onim
iz Irana. Istovremeno se iz Rijada izrazava sumnja i podozre-

nje prema politickom organiziranju Hutija, ¢iju dominaciju
na sjeveru Jemena vide kao stvaranje jemenskog Hizbulaha
preko kojeg se proteZe uticaj Irana na neposredno susjed-
stvo saudijske kraljevine. Militarizaciju i simpatije za parole
koje su se mogle ¢uti u Teheranu nisu krili ni mladi pripad-
nici Ensarullaha, koji su na protestnim mitinzima uzvikivali
»Smrt Americi, smrt Izraelu!*

Shvativsi da u tom regionalnom povezivanju Hutija s Ira-
nom moze izvudi korist i ste¢i saudijsku podrsku za svoju
unutra$nju politiku, predsjednik Salih okrece list i suprot-
stavlja se daljem jacanju pokreta Hutija, pogotovo §to on sve
viSe poprima dimenziju opozicije autoritarnoj vlasti Sane.
On se 2004. odlucuje na radikalan obracun s Ansarullahom
i njegovim vodstvom. U junu njegova policija hapsi 800 Hu-
tija u Salih dZamiji, u Sani, $to je bio uvod za otvorenu po-
bunu u Saadi. U septembru je ubijen Husein Al-Huti, ali po-
buna nije ugusena. Narednih godina izbijaju nove pobune
i novi pokus$aji armije da slomi otpor Hutija, koje sada vodi
Huseinov otac Bedrudin. On je 2007. prihvatio primirje sa
Salihom, koje je trajalo do 2009, kada armija pokrece novu
ofanzivu protiv naoruzanih Hutija, potiskujuci ih do saudij-
ske granice. Zbog opasnosti da se borbe ne prenesu na nje-
nu teritoriju, protiv pobunjenika je intervenirala i saudijska
armija. Do 2010. u borbama s Hutima poginulo je najmanje
3.000 vojnika jemenske armije.

»2Arapsko proljece“ 2011. ubrzo je, poslije Tunisa i Egipta,
zahvatilo i Jemen. Pokazalo se da je i u toj udaljenoj i siro-
masnoj arapskoj zemlji narod osjecao da je doslo vrijeme
promjenama i odlasku korumpiranih lidera. Protesti su u
prvoj fazi bili protiv nezaposlenosti, teSkog ekonomskog sta-
nja, korupcije i prilagodavanja ustava vladajucoj oligarhiji.
Zatim su prerasli u zahtjeve za ostavku predsjednika Saliha.
Uz parole , La sunna, la Siija, vahda, vahda vatanijja“ — Ne
sunizam, ne §iizam, nacionalno jedinstvo, jedinstvo! — de-
monstranti su nosili i parole sa istovjetnim imperativom kao
na kairskom Tahriru -, Irhal! Odlazi!! Salih je javno obecao
da se na izborima nece kandidirati, kao ni njegov sin Ahmed.
Masama to nije bilo dosta. U sukobu s policijom poginulo je
preko pedeset demonstranata. Al-Kaida je, koristeci se hao-

ticnim stanjem, zauzela provinciju Zindzibar. Od eksplozije
bombe u dzamiji Salih, za vrijeme molitve, predsjednik Salih
jeranjen, pa je hitno prebacen u Rijad na tretman, a u Sani je
ostao potpredsjednik Hadi da ga zamjenjuje. Krajem te go-
dine on se, na sastanku GCC u Rijadu, obavezao na prenos
vlasti na potpredsjednika Hadija, kome je i predao duznost
kad se vratio u zemlju, 27. februara 2012.

Tako je, bar tada se vjerovalo, konacno otisao s vlasti i iz
politike ¢ovjek koji je 33 godine vladao zemljom, ne uspije-
vajudi da je izvede iz siromastva i u¢ini modernom drzavom,
vjeSto se koriste¢i unutras$njim rivalstvom i promjenjivim
interesima regionalnih i svjetskih sila. Podjednako su ga
smatrali saveznikom i Rusi i Amerikanci. U arapskom svi-
jetu Sadam Husein mu je bio uzor po okrutnosti kojom se
znao obracunavati s protivnicima. Iste godine kada je po-
stao predsjednik, 1978., naredio je da se ubije trideset oficira
zbog navodne zavjere. Samo s osnovnom Skolom i lokalnom
vojnom akademijom, proglasio se za feldmarsala. Na jednim
od desetine namjestenih izbora dobio je 96,2 posto glaso-
va. Narodnoj skupstini oduzeo je vrhovni predstavnicki au-
toritet formirajuci neko predsjednicko savjetnicko vijece, a
imenujuci njegovih 111 ¢lanova dao im je sve zakonodavne
ovlasti.

»2Arapsko proljec¢e“ je u Jemenu iznevjereno kao i drugim
arapskim drzavama, osim Tunisa, a zemlja je dalje tonula u
ekonomsku bijedu, siromastvo i politicku nestabilnost. Nisu
pomogle ni cetiri milijarde dolara medunarodnih donacija
za oporavak infrastrukture i sigurnosnih institucija. Ni 2014.
godina nije donijela nikakav napredak u stabilizaciji zemlje.
Naprotiv, pokusaj politickih reformi sistema pratili su novi
sukobi. Predsjednik Hadi raspustio je vladu, a Predsjednicki
savjet iznio je prijedlog o decentralizaciji zemlje na Sest re-
gija. Armija preduzima operaciju protiv Al-Kaide i istjerala
ih je iz provincije ZindZibar. U meduvremenu njeni jemen-
ski i saudijski ogranci ujedinili su se u Al-Kaidu Arabijskog
poluostrva (AQAP). Samo u 2012. Al-Kaida je preuzela od-
govornost za dvije samoubilacke akcije u kojima je, na dan
inauguracije predsjednika Hadija, poginulo 26 ¢lanova re-
publicke garde i jos 96 vojnika u napadu na kasarnu u Sani.

U septembru prosle godine naoruZani pripadnici Ensa-
rullaha preduzimaju Siroku ofanzivu protiv vladinih snaga
i zauzimaju glavni grad Sanu. U oktobru stizu do Hudejde
na Crvenom moru. U novembru Hadi objavljuje novu vla-
du, ali je Huti odbacuju, nezadovoljni brojem ministara. Oni
zahtijevaju formiranje vlade nacionalnog jedinstva. Bivsi
predsjednik Salih se iznenada pojavljuje, ali sada kao save-
znik Hutija. Suprotno obecanju, vraca se na politicku sce-
nu sa svojom strankom Generalni narodni kongres (GPC),
a vjerovatno i sinom Ahmedom. Pridruzuje mu se izvjestan
broj simpatizera iz armije. Savjet sigurnosti UN-a raspravlja
o krizi u Jemenu i izrice sankcije protiv bivSeg predsjednika
Saliha.

U novu 2015. godinu Jemen ulazi s jo§ manje izgleda da
¢e uspjeti medunarodne i regionalne inicijative za smiriva-
nje sukoba. Vlada predlaze nacrt novog ustava, ali ga Huti
odbijaju. Predsjednik Hadi i vlada daju ostavku iz protesta
zbog preuzimanja Sane od strane trupa Ensarullaha, $to oni
smatraju drzavnim udarom. Hadi se izvlaci iz ku¢nog pritvo-
ra u Sani i bjezi u Aden, gdje povlaci ostavku. Tamo se pre-
mjesta i saudijska ambasada. Huti nude 100.000 dolara na-
grade za hvatanje Hadija. Vije¢a za sigurnost Zaliva (GCC),
kao i Arapska liga, su stale na stranu svrgnutog i odbjeglog
predsjednika i od Hutija zahtijevaju da priznaju Hadija i po-
vuku se iz podrucja koja su osvojili. Huti traZe da se pregovo-
ri vode u Sani i predlazu formiranje petoclanog nacionalnog
vijeca. Oslobadaju iz kué¢nog pritvora predsjednika vlade
Bahaha i ministre. Islamska drZava, ili Dae$ kako se naziva u
arapskom svijetu i Iranu, preuzima odgovornost za samou-
bilacki napad 20. marta, na dZzuma molitvi u glavnoj dZamiji
u Sani. Gine 140 ljudi.

Konacno, u dva poslije pono¢i, 26. marta, avijacija Sau-
dijske Arabije i nekoliko arapskih zemalja clanica koalicije
sastavljene radi intervencije u Jemenu, bombarduje Sanu
koja je pod kontrolom snaga Ensarullaha. Tako je pocela
Operacija odluke, da bi trajala 29. dana i nastavila se opera-
cijom Iadet-ul-Emel, Povratak nade. Niti je prvom postignut
cilj, kako tvrde oni koji su je preduzeli, niti ¢e se drugom,
kako se zvani¢no objasnjava iz komande u Rijadu, zastiti je-

menski gradani od terorizma. Prije ¢e biti, kao $to glasi poru-
ka iz Ujedinjenih nacija, da se Jemen ,nalazi na ivici totalnog
kolapsa“.

Kome smeta jedinstvo Jemena

MozZda je lakSe odgovoriti na pitanje zasto je Saudijska
Arabija sa svojim saveznicima izvr$ila zracnu invaziju Jeme-
na nego na pitanje kako se moze spasiti da se ne sunovrati s
ivice kolapsa.

Trajniju zapadnu percepciju Jemena izrazio je Robert
Barret iz vaSingtonskog instituta za Srednji istok da je ak-
tuelnom intervencijom u toj zemlji ,Saudijska Arabija, i, u
manjoj mjeri, njeni zalivski partneri, ponovo potvrdila da je
izvjestan ekvilibrijum izmedu viSe centara politicke i vojne
modi u Jemenu jedini nacin da se postigne bar malo stabil-
nosti i da se novom osvajanju sunitskih podrucja od strane
elemenata koje vode zejdije, poput onog iz 1994, mora su-
protstaviti. Zapadna predstava o centraliziranoj nacionalnoj
drzavi, jo§ manje demokratskoj, jednostavno ne odgovara
¢injenicama na terenu Jemena. To je takoder priznanje za-
livskih drZzava da se problemi Jemena ne mogu rijesiti, nego
samo odrZavati, i da mijeSanje zemalja izvan Arapskog zaliva
ne moZze biti tolerisano“.’

Pored tog trajnijeg pogleda kroz , historijsku paradigmu*,
ovaj blizi, konkretniji pogled koji se formirao posljednjih
desetak godina, a kulminirao je osvajanjem glavnog grada
Sane od strane Hutija, moZe da glasi: saudijski dvor i na po-
litickom i na ideoloskom frontu vidi samo Iran u Jemenu.
A ako je tamo Iran, moZe sutra prodrijeti dublje u Arabiju.
Zato se mora zaustaviti silom, kao §to je uc¢injeno u Bahrei-
nu. Samo $to je Jemen mnogo tvrdi orah od si¢uSnog Bahre-
ina, pa se u njega jo$ nisu usudile uc¢i kopnene snage. One
su to ucinile samo jednom od stvaranja Saudijske Arabije,
davne 1934. Bilo je to vrijeme kad se Ibn Saudova plemenska
loza $irila iz NedZda prema HidZazu, potiskujuc¢i otuda ha-

9 Robert Barrett, SA Return to Traditional Yemen Policy, Middle East
Institute, Washington DC, 04. 05. 2015.

Semitsku i na kraju osvajajudi cijelu centralnu Arabiju. Ve¢
1932. god. Ibn Saud je kontrolirao najveci dio poluostrva,
osim Jemena i pomorskih Seikata i emirata, Omana, Kuvajta,
Bahreina i malih isto¢nih Seikata od kojih ¢e, kad postanu
vazni za Zapad zbog naftnih izvora, nastati posebne drzZa-
ve. Istovremeno je jemenski Imam Jahja Zelio da prosiri svoj
imamat na sjever, da stvori , veliki Jemen“ pa je nastao spor,
a kasnije i oruzani sukob, oko provincija Al-Baha, Asir, DZe-
zan i NedZran. Saudijska beduinska vojska bila je dosla go-
tovo do Sane, ali je odbijena. Na kraju je potpisan sporazum
kojim su ve¢ina spornih provincija u unutrasnjosti poluostr-
va pripale Saudijcima, koji su se, zauzvrat, povukli s obale
i grada Hudejde. Jemenski kralj, u to vrijeme popularan po
otporu Turcima i Britancima, smatrao se superiornijim od
obje sjeverne arapske kuce, i Al-Saudove i haSemitske, pa je
za Ibn Sauda izrekao sud koji se do danas pamti: , Ko je taj
beduin koji je krenuo da izaziva devestogodis$nju vladavinu
moje porodice?“. Stvari Ce se, naravno, okrenuti poslije ot-
kri¢a nafte, a pogotovo €e postati drukcije poslije pola vijeka,
kada Ibn Saudova monarhija postane jedna od najbogatijih
zemalja svijeta i jedan od strateskih oslonaca Amerike.

A §to se tice jedinstva Jemena, ima pravo Barrett tvrdeci
da se Saudijska Arabija ,od 1932. god. odupirala objedinja-
vanju jemenske kraljevine, podrzavajuci, naprotiv, realnosti
multipliciranog Jemena.“ Saudijska monarhija je pomagala
autonomiju lokalnih plemena, a ometala pokusaje politicke
konsolidacije Jemena, posebno ,pod zastavom sekularnog
arapskog nacionalizma“. Pod vlasé¢u Imama Jahje (1904-
1948), zatim Ahmeda (1948-1962), Saudijci su odrzavali
snaZzan uticaj na jemenska plemena, $to se pokazalo i u ratu
1934. god. Tokom ,jemenske revolucije“ (1962-1970), i ka-
snije, Ibn Saudova kraljevina je pokazala da bilo kojoj stranoj
sili — u tadadnjim prilikama Naserovom Egiptu — nec¢e dozvo-
liti da se instalira i uc¢vrsti na svom juznom boku, a svako
rjeSenje za unutrasnje ustrojstvo i mir u Jemenu da se mora
traZiti i rjeSavati u Rijadu. U danasnjim prilikama to ,ne-
dozvoljavanje“ se odnosi, lahko je pogoditi, na Iran, a traje
od pobjede Iranske islamske revolucije 1979. godine. Podo-
zrenje prema uticaju Irana na jemenska unutra$nja zbiva-

nja pojacano je poslije pojave pokreta Ensarullaha medu
pripadnicima plemena Huti. U njima se iz Rijada vidi novi
Hizbullah, i to u neposrednom susjedstvu. U tom pravcu ide
i sve jaca ideoloska antiiranska propaganda. Nastoji se od-
vojiti doktrinarno od politicke radikalizacije Hutija. Oni su
»prisvojili zejdijsku sektu, koja je fleksibilna i koja posjeduje
potencijal za napredak i razvoj u svim pravcima®, kako kaze
jedan od njenih propagatora, Musari Al-Zejdi. Taj saudijski
zejdija ovako razvija tu tezu: ,,Dakle, gdje je stekao, bivsi lider
Hutija Husein Bedrudin Al-Huti, koji je ubijen 2004. god.,
svoju dvanaestoimamsku doktrinu u pogledu na prve halife
i Poslanikove drugove, posebno s obzirom na ¢injenicu da
je zejdijska pozicija negdje izmedu sunitske i Siitske? ZaSto
se Husein Al-Huti okrenuo jo$§ dalje prema Homeinijevu
trendu? U svojim lekcijama sljedbenicima on je izrazavao
ekstremisticku ideologiju koja je ¢ak prevazilazila radikalnu
viziju svijeta velikog ajatolaha Ruhollaha Homeinija, i to je
radio na jo$ vatreniji nacin. Njegova predavanja su Tuti dalje
izucavali, kao ocito svjedocanstvo o odanosti Homeinijevu
revolucionarnom projektu.“1°

Tako ¢e biti sve do proljeca 2015. godine. Poslije obaranja
zejdijskog imamata i kraljevine Saudijci su sve ¢inili da mini-
raju uticaj Rusa i komunistickog bloka u Jemenskoj Arapskoj
republici i Narodnoj Demokratskoj Republici Jemen. Ranih
1990-ih godina su pokusali da sprijece ujedinjenje dva Jeme-
na kako im ne bi tako osnazen postao nova prijetnja na juz-
nim granicama. Podrzavali su razlike i suprotnosti izmedu
zejdijskog sjevera i Safiijsko-sunitskog juga Jemena. Tako su
i1994. god., kada je izbio, do ovih danasnjih zbivanja, najze-
§¢i sukob izmedu sjevera i juga Jemena, podrzavali potpred-
sjednika Al-Bejda u Adenu, iako je bio sekularan i naginjao
arapskom nacionalizmu, protiv zejdijskog konzervativnog
sjevera u Sani. Nije im smetalo $to su pobjedom vojske sa
sjevera otvorena vrata Jemena za uticaj, a kasnije i prisustvo
Al-Kaide koja se svrstala uz sunitske snage protivne domina-
ciji zejdijskog uticaja. Od tada pocinju i razlike sa SAD-om u

10 Mshari Al-Zaydi, Don't Confuse the Huthis with the Zaidis, As-
harq Al-Awsat, Tiyad, 15. 11. 2009.

pogledima na Jemen, posto su Amerikanci u ¢vrstoj vlasti Ali
Abdulaha Saliha vidjeli moguénost da Jemen postane, pre-
ma doktrini BuSove administracije, jedna od tvrdava stabil-
nosti i demokratije na $irim prostorima Srednjeg istoka.
Nasuprot svojim glavnim saveznicima, saudijski dvor se
prema svim zbivanjima u Jemenu, pa i ovim sada$njim, po-
stavlja tako da se po svaku cijenu sprije¢i mogu¢a domina-
cija jedne politicke i vojne frakcije — $to bi se moglo dogoditi
ako zejdijski Huti osvoje cijelu zemlju, a stigli su do Hudejde
i Adena - i da podrze sektaske podjele, plemensku rascjep-
kanost i autonomiju. Tako se mogu postaviti i prema povrat-
ku Ali Abdulaha Saliha na politicku scenu, bez obzira Sto se
stavio na stranu Hutija. On je mijenjao politicke karte i opre-
djeljenja prema vanarabijskim silama, ali je uvijek nastojao
da stekne podrsku iz Rijada da bi ostao na vlasti. I na saudij-
skom dvoru su to znali, pa su Saliha podrZavali i odrzavali na
vlasti, ne dozvoljavaju¢i mu da nadjaca unutrasnje podjele i
plemenske suprotnosti i pomazuéi mu da sprije¢i dominaciju
zejdijske islamske sekte, iako joj je i sam pripadao. Od 1934.
god., izuzev incidenta na granici 1999. god., saudijski kraljevi
ustrucavali su se od vojne intervencije u unutrasnje stvari Je-
mena. Sve do preuzimanja saudijske krune od kralja Selmana.

,Hutistan* ili , Isilistan*

Rijetko je kada u historiji Saudijske monarhije novi kralj
vrsio tako brze promjene na dvoru, ustvari vladi koja drZi sve
konce vlasti od njenog osnutka, poput kralja Selmana bin
Abdul Aziza Al-Sauda, a nijedan nije ucinio jedan tako na-
gao korak izvan zemlje kao §to je vojna intervencija u Jemen
2015. On je odlucan, kao $to kaze ime operacije, da slomi
Huti pokret koji je stigao do adenske luke, bez obzira na pat-
nje koje je intervencija bratskih arapskih zemalja nanijela
ionako dovoljno napac¢enom jemenskom narodu. Koliko je
Iran postao opsesija za saudijski dvor ovako je izrazio jedan
od njegovih bivsih savjetnika i omiljenih tumaca, DZemal
Has$ugi: ,Rijad je odbacio tiraniju Huti pokreta jer je on front
za ekspanziju Irana... A zaustaviti rat sada bio bi veliki gubi-
tak, jer bi se Huti ponovo naoruzali, nadoknadili svoje gubit-
ke i nastavili agresiju protiv kraljevine (saudijske) i Jemena.“

Za sada - bar dok se zavrSava ova knjiZica — saudijske kopne-
ne snage nisu usle u Jemen. MoZda se u Rijadu smatra da
¢e avijacija obaviti posao. Ali je ocito, kako u svijet prodiru
svjedoCenja onih koji su bliZze dvoru, da i na njemu ima jo$
princ¢eva koji sumnji¢avo vrte glavom kada slusaju ushicene
zvani¢ne komentare o pobjedama saudijske avijacije i apeli-
ma da se tamo posalju artiljerija i pjeSadija. Takvi su pouceni
iskustvom dvije druge arapske zemlje koje su ulazile u vojne
avanture u proteklih pola vijeka. Jemenski rat Gamala Abdel
Nasera bio je pocetak njegovog pada. Invazija Irana, a zatim
i Kuvajta bila je fatalna za armiju Sadama Huseina.

S obzirom na to da je odluka da i saudijske kopnene sna-
ge krenu na jemensko uzareno tlo bila najavljena pa naglo
povucena, blizu sam pomisli da je to uradeno po nalogu iz
Vasingtona. Velike sile su se znale koristiti liderskim mega-
lomanskim ambicijama arapskih vladara kako bi ostvarile
svoje interese, pa su tako Rusi Nasera, a Amerikanci Sada-
ma ohrabrili da udu u rat protiv Jemena, odnosno Irana.
Saudijci nisu nikad bili vi¢cni modernom ratovanju, pa je u
Vasingtonu mogla prevladati bojazan za posljedice koje bi
mogle imati po buduénost saudijskog rezima nad brigom za
unutras$nje ustrojstvo Jemena. Jemen ima za SAD strateSku
vaznost, jer lezi na pomorskom putu kroz koji godis$nje pro-
de 20.000 tankera, vojnih i trgovackih brodova, ali ni izda-
leka nije toliko vazan kao Saudijska Arabija. Amerikanci su
zabrinuti i zbog tog §to je Jemen, stacioniranjem Al-Kaide na
njenom tlu, postao jedna od meta ,rata protiv terorizma®“.
Bespilotnim letjelicama, dronovima, pogadali su Al-Kaidine
baze i likvidirali neke vazne vode, ali nisu isli dalje ni kad je
sedamnaest marinaca stradalo u adenskoj luci. ,Ljudi misle
daje Jemen opasan za SAD zbog terorista i gradanskog rata“,
pisu Barbara E Walter i Kenneth Pollack sa Brookings Insti-
tuta. ,GrijeSe“, nastavljaju. ,Jemen je potencijalno opasan
po stabilnost Saudijske Arabije. Ta¢no je, duZzi gradanski rat
mogao bi eventualno dovesti Al-Kaidu ili iranske saveznike
Hutije na vlast. Istina je, gradanski rat bi mogao fragmen-
tirati zemlju, stvoriti dugi period haosa i nestabilnosti, do-
zvoljavajudi cak i ekstremnijim snagama da bujaju. Ali ostaje
¢injenica: Jemen nikad nece biti od velike strateSke vaznosti

za SAD, jer je slab, siroma$an i ima veoma malo nafte.”

Ima dosta razloga da se vjeruje kako je i slanje avijacije
nad Jemen da bombarduje tu siromasnu zemlju i nanosi joj
jos viSe Zrtava i razaranja ishitreno i da su Saudijci krenu-
li u operaciju uprkos savjetima svojih najvecih saveznika.
“Uzeti stvar u svoje ruke, to je danas ime igre”, kako je re-
kao Jamal Khashoggi, sumirajuc¢i popustanje Amerikanaca
prema Iranu i odlu¢nost dvora da se suprotstavi svom regi-
onalnom rivalu preko jemenskih leda. Na osnovu historijski
potvrdene ¢injenice da je pogresno u nekom ratu slati vojnu
i ekonomsku pomo¢ slabijoj strani, Kenneth Pollack tako-
der kaze da Saudijci upravo to rade — oni podrzavaju stranu
u jemenskom gradanskom ratu koja se pokazala slabijom
— sunite, koji su izgubili kontrolu nad vladom u odnosu na
snage Siitskih Huta. ,SAD bi morale“, zakljucuje, “uciniti sve
$to je moguce kako bi ubijedili Saudijce da se uzdrze od bilo
kakvih daljih obaveza u Jemenu i da se koncentri$u na svoje
unutrasnje poslove.“

Kako stvari stoje na saudijskom dvoru, odluka je donese-
na da se ide na totalni rat ili — niSta. Ako i Amerikanci zna-
ju da su u Jemenu Huti u prednosti nad vladinim snagama,
to znaci da Saudijci ve¢ do sada postignutim u intervenciji
gube, a dugoro¢no mogu jos vise izgubiti nego Jemen. ,Kra-
ljevina (saudijska) nikad nije toliko vojno agresivna u poku-
$aju da nametne promjenu rezZima. Jemenski rat jeste dio
saudijsko-iranskog regionalnog rivalstva, dio nedovrSenog
posla Arapskog proljec¢a i dio sunitsko-siitskog sektaskog
animoziteta“, kaZe Bruce Riedel takoder s Brookings institu-
ta.,Toje sada, iznad svega, Salmanov rat, kao i njegova sina“,
dodaje taj bivsi savjetnik dvojice americkih predsjednika za
Srednji istok i vaZzan uposlenik CIA tokom trideset godina.
»Iznenadni uspon Muhameda bin Najifa i Muhameda bin
Salmana potcrtava kako su ulozi u ovaj rat presudni ne samo
za buduénost Jemena, nego sve vise i za buduénost Saudove
kuce. Jastrebovi bi morali da postignu opipljive rezultate ili
da se suoce s gubitkom kredibiliteta.“

Ako je tako s kuéom Al-Sauda, koji bi mogli biti

moguci pravci daljih zbivanja u samom Jemenu?

Prvo, trenutno najmanje moguce, ali najpozeljnije bi bilo
jedinstvo Jemena, uz decentralizaciju na pet, Sest regiona,
o ¢emu se vec razgovaralo u Parlamentu. Huti su u vojnoj
prednosti nad armijom, drze glavni grad i Hudejdu, drugu
znacajnu luku. Ali ta prednost moze da se istopi pod udari-
ma saudijskih bombardera koji su unistili ve¢inu jemenske
avijacije i onesposobili aerodrome. Savez s biv§im predsjed-
nikom Salihom moZe da bude presudan, poSto on ima jo$
privrZenika u vojsci, iskustva da manipuliSe s masama, ame-
ricku podrsku u borbi protiv Al-Kaide i, na kraju, pripada
zejdizmu kao i Huti.

Takav ishod ima podrsku u Ujedinjenim nacijama, ali
dvije regionalne organizacije, Arapska liga i GCC bi prihvati-
li jedinstven Jemen samo ako bi Huti polozili oruzje, povukli
se iz Sane i ostali kao jedan od politickih faktora, s upori§tem
na sjeveru Jemena. Na moguce ocuvanje jedinstva Jemena
upucuje i prijedlog Irana u Cetiri tacke predo¢en UN-u: pre-
kid vatre, prekid stranih vojnih upada, humanitarna pomo¢
i obnova nacionalnog dijaloga radi uspostave vlade nacio-
nalnog jedinstva. Jedna uvazena arapska rojalisticka figura,
brat bivSeg jordanskog kralja Huseina, uz to iz zemlje koja je
pristupila saudijskoj koaliciji, princ Talal bin Abdulah, ima
finuy, ali pomalo iluzornu perspektivu Jemena. ,Danas Jemen
prolazi kroz tunel produbljujuéeg konflikta na cijeloj svojoj
teritoriji — na kopnu, u zraku i na moru, kaze. ,Zemlja ima
strasnu potrebu za odlu¢nim rjeSenjem kojim bi se okoncao
konflikt — rjeSenjem kojim bi se uspostavila humanitarna,
ekonomska i politicka sigurnost, obnovilo ljudsko dostojan-
stvo i poStovao duboki jemenski personalitet, self. ‘Operacija
odluke’ mora sadrzavati politicki program izgradnje Jeme-
na, osnazivanja uloge drustva uz postovanje svih njegovih
elemenata, a udaljavanja od sektaskih i doktrinarnih klasi-
fikacija.“ Na politickom planu princ Talal predlaZze vrac¢anje
na sporazum potpisan u Amanu poslije sukoba 1994. god.,
i odrZzavanje permanentnog regionalnog zasjedanja kako bi
se ,isusila jama terorizma i ispunio vakuum beznada.“

Drugo, podjela Jemena na ono §to je nekad bio, sjeverni
i juzni, sa prvenstveno politickim i ideoloskim razlikama po
liniji konzervativno-napredno, prozapadno-prokomunistic-
ko, jo§ manje je moguca, ne samo zato $to nema viSe Hlad-
nog rata ni komunizma, ali ima viSepolnog svijeta u kojem
vaznu ulogu imaju nova Rusija i stara Kina, nego $to su unu-
tra$nja jemenska politicka strujanja odvela gotovo sve snage
u vode konzervatizma, istoricizma i sektastva.

Trece, fragmentacija zemlje po vertikali i horizontali je
moguca, uz labavu centralnu vlast, ali tek ako u dogledno
vrijeme nadvlada jedna vec¢inska grupacija ili koalicija, npr.,
manje radikalnih Hutija i manje korumpiranih bivsih Sa-
lihovih pristalica. U sadasnjim okolnostima prijestolnicu
Sanu, obalu Crvenog mora i svoj tradicionalni sjever oko
Saade ¢vrsto drze Huti, s radikalnim zejdijskim programom
i ne bez podrske iz Irana. Ne moZe se odreci njihova slicnost
sa Hizbulahom koji drZi jug Libana i koji je medu prvima
osudio saudijsku intervenciju. I Hizbulah je odavno dio li-
banskog prilicno fragmentiranog politickog spektra, ali, iako
veliki gubitnici izraelskih invazija i sirijske dominacije, ima-
ju duzu demokratsku tradiciju i unutrasnji etno-sektaski pa-
ritet kojim je odrzano kakvo-takvo jedinstvo zemlje.

Ono $to u slucaju Jemena najviSe zabrinjava je $to moze
krenuti u pravcu Iraka i Sirije, ako ve¢ nije krenuo. U ,va-
kuum beznada“ ve¢ se odavno smijestila Siroka Al-Kaidina
mreza. Koristec¢i se sukobima izmedu Hutija i vladinih sna-
ga, Al-Kaida je osvojila vaznu isto¢nu provinciju Hadramevt.
Tako se iz Afganistana prebacila u Irak koriste¢i se haosom
proizvedenim americkom invazijom, pa poslije nekoliko
godina u Siriju, kada je tamo pocela pobuna protiv Al-Asa-
dovog alevitskog reZima. Na kraju je iz Al-Kaidinih njedara
izrastao jo§ mracniji, ubitacniji ogranak pod nazivom ISIS,
pa ISIL, pa Islamska drZzava koja danas pod crnim zastavama
s natpisom Allahu-Ekber drZi trec¢inu Iraka i Sirije. Tako se
u Jemenu moZze dogoditi, a ve¢ su pokazali da i tamo ima-
ju svoje fanati¢ne sljedbenike, da bude podijeljen po novim
linijama i kriterijima, pa da, po teoriji i praksi ,bantustana“
isto¢ni i juzni predjeli zemlje postanu ,Isilistan®, a sjeverni
»Hutistan“. Tek onda ¢e se zapitati i u Rijadu koji je pokre-

nuo, i Vasingtonu koji mu je pruzio logistiku: da nije slanjem
aviona nad Jemen jo§ viSe ugrozen sistem koji se smatra jed-
nom od osovina ukupne strateske politike Zapada na Sred-
njem istoku.

Na kraju jedna autorska napomena — ako bude utiska da
u ovoj kratkoj analizi jemenskih zbivanja s prolje¢a 2015. na-
ginjem drzanju Irana zato §to je izdavac ove knjiZice Insti-
tut Ibn Sina, ponavljam odgovor, prihvatljiv ili neprihvatljiv,
ali potkrijepljen ¢injenicama: rat u Jemenu je prevashodno
unutrasnji, jemenski rat, nije ni sunitsko-§iitski, ni iranski,
pa ne bi trebalo da bude ni saudijski.

Jemen

Skrivene istine i javne obmane

U Jemenu se od 26. marta vodi novi bliskoisto¢ni rat, po
ko zna koji put u minulih nekoliko godina i decenija, “zama-
gljen” raznoraznim objasnjenjima fabrikovanim onako kako
kome odgovara. A mnogim direktnim i indirektnim ucesni-
cima ili samo navija¢ima, odgovara na sasvim razlic¢ite naci-
ne. Operaciju pod imenom “Odluc¢na oluja” povela je zaigra-
na Saudijska Arabija sa “koalicijom”, a protiv Hutu (Houthu)
pobunjenika i mnogih drugih u Jemenu koji su na njihovoj
strani.

Evidentno je da ostali svijet o svemu malo zna. Jemen je
brzo sisao sa mjesta udarnih vijesti, kao $to je izvjesno da
ni interes za koliko-toliko suvislo objasnjenje uzroka i po-
sljedica ove agresije izvana na suverenu drzavu nije prevelik.
Ovaj rat se nekako dozivljava prije kao “tamo$nja porodic-
na prica’, u svijetu su druge muke vece i konkretnije, Ara-
bija je daleko, a svekoliki tamo3nji regionalni haos je toliki
da je tesko dokuciti i jednostavne istine o tome. Proizvodaci
informativnih magli uz pomo¢ ogromne tehnike pri tome
ponajbolje obavljaju svoj istrenirani posao. A u isprovoci-
ranim ratovima, navodno izmedu sunita i Siita, na Bliskom
istoku se najuspje$nije stvara novi terorizam kao povod za
podizanje aviona, kad i kako kome zatreba. Medunarodni
poredak koji bi mogao biti legitimna brana ovome potpuno

je degradiran. Ciljevi ovakvih agresija iza zavjese su, zapravo,
pobjeda u ostvarivanju politicke, vojne, vjerske i svake dru-
ge dominacije nad drugima i zastita energetskog biznisa, od
nalazi$ta do transportnih ruta.

Onima koje doista interesuje $ta se to deSava u Jemenu
vazno je zasto se vodi rat, ko je tamo protiv koga i zasto, Sta
tu hoce Saudijska Arabija sa svojom “koalicijom” i onima
koji ih podrZavaju, do ¢ega sve to tamo moZe dovesti u nekoj
bliZoj i daljoj konacnici, a $ta to ve¢ sada znaci za “ostatak”
regiona pa i mnogo Sire. Ono $to je takoder od samo pocetka
bilo bitno, jeste $ta tu ¢eka trenutno iz prikrajka ISIL sa nje-
govim najbliZim partnerima, mjerkajuci novi prostor za Sire-
nje kalifata. A njihov je recept ve¢ poznat i provjeren: Neko
¢e prethodno na svaki nacin obesmisliti drzavu i sve ono §to
je ¢ini, pomesti legalne strukture institucija ako ih je i kakve
god bile, dokinuti prethodno uspostavljenu vlast, podijeliti
vojsku, zavaditi drustvo negirajuci povijest, logiku i obica-
je, optuZiti, raspaliti vjersku, etnicku i svaku drugu mrznju,
prozvati duhove proslosti, zaposliti klerike koji u¢e o onome
$to nikada u svetim knjigama nije zapisano, onda naoruZzati
podobne - i cilj je postignut. Avioni iz raznih koalicija, kao
oni u Iraku, pa u Libiji, Siriji, sada Jemenu, mogu u akciju.
Kao §to je ova u kojoj su uz Saudijsku Arabiju jos i Ujedinjeni
Emirati, Kuvajt, Katar, Bahrein, Jordan, Egipat, Sudan i Pa-
kistan (koji je uoci prvih bombi odustao odlukom vlastitog
Parlamenta). Sve se ujedno odvija pod budnim naredbodav-
nim i “logistickim” okom Washingtona, i uz aplauze Ankare.
Doduse, odatle jedan dan ide prijetnja pridruzivanja ope-
raciji, a potom izjava o potrebi diplomatskog rjeSenja, pa
nastavak logisticke podrske islamistima tre¢i itd. Erdogan je
samo jo$ u slucaju Assada pomalo histericno nedvosmislen
i ne priznaje viSe diplomaciju, ve¢ otvoreno pravi paktove sa
Rijadom i Dohom ne bi li juznog susjeda pomeo sa mape.
Sve ostalo je po potrebi, ali tragom snazno probudenih neo-
otomanskih ambicija.

U svemu ovome, nezaobilazno je i potpuno prepoznat-
ljivo ogromno zadovoljstvo zapadnih korporacija i vojne
industrije. Naravno i terorista i onih $to se ve¢ na pomalo
karikaturalan nacin proglasavaju po potrebi “umjerenom

opozicijom” ili zlo¢incima, koje te korporacije i njihovi po-
liticki partneri zdusno proizvode i podupiru. U kona¢nici, i
oni su, uz upetljane drzave, najbolji potrosaci alatki za ubi-
janje Sirom Istoka.

U vezi sa Jemenom i tamo$njom operacijom u kojoj uce-
stvuje priblizno 150 borbenih aviona, od kojih je stotinjak
saudijskih, uz pjesadiju koja jo$ nije direktno u punom ka-
pacitetu angazirana, a racuna se da broji blizu sto hiljada
vojnika. Problem angazmana te pjesadije je Sto je pretezan
dio vojnika porijeklom iz arapskih zemalja i posebno —iz Je-
mena! Njihova borbena gotovost i motivacija su doista veo-
ma upitni. No, podimo redom, kratko i pojednostavljeno o
temi o kojoj bi se ve¢ mogle mnoge knjige napisati.

Uvod u ratnu eskalaciju sukoba u Jemenu traje prilicno
dugo. Zemlja je prosla kroz burna razdoblja pocijepanosti,
ujedinjenja, gradanskog rata...U siromasnoj drzavi sa oko
24 miliona stanovnika, od ¢ega je prema podacima UN-a
oko 60% sunita a oko 40% S§iita, do 2012. godine tokom tzv.
arapskog prolje¢a vladao je Ali Abdullah Saleh (sada sa di-
jelom vojske u opoziciji i otporu prema operaciji Saudijske
Arabije i koalicije). Do ujedinjenja dva Jemena 1990. godine
bio je predsjednik Sjevernog (prozapadnog) Jemena, a od
ujedinjenja lider novostvorene Republike Jemen. Roden je
u Siitskoj porodici iz plemena Hasida (Hashida) na sjeveru
drzave ali mu je Zivot obiljeZen paradoksima koji pokazuju
koliko je prica o neupitnom znacaju pripadnosti sunitima ili
Siitima vjesStacka. U Zalivskom ratu 1990. godine podrzavao
je Saddama Husseina, sunita, zbog ¢ega je Rijad tada otpu-
stio oko sedam miliona radnika Jemenaca, mahom sunita,
$to je prouzrokovalo veliku ekonomsku krizu i nestabilnost
zemlje. Protiv krajnje totalitarne vladavine navukao je gnjev
Jemenaca, c¢ak i viSe §iita. Ve¢ su tada poceli prvi neredi u
zemlji koji su 2011. kulminirali krvavim protestima u kojima
je Ali Saleh ranjen i otiSao je na lijeCenje u Saudijsku Arabi-
ju. Za svog zamjenika, dok je na lijeCenju, imenovao je licno
potpredsjednika, generala Abd al-Rab Mansur al-Hadjija, ve¢
tada potpuno prosaudijsku marionetu. Ovaj je iskoristio pri-
liku, nametnuo se interesima i Rijada i VasSingtona (Washi-
ngtona) i sve se zavrsilo tako $to je Hadi 2012. preuzeo duz-

nost predsjednika, a Saleh je uz dokument da ne moze biti
ubuducde optuZen i suden za djela protiv drzave i kriminal,
otiSao u SAD. Nemiri u Jemenu su se zaostrili, ali su optuzbe
sa socijalnog terena i povodom nesnosljivih uvjeta za Zivot,
kanalisane iz Rijada na teren “pobune Siita protiv Saudijske
Arabije i sunita, inicirane ambicijama i regionalnim osvajac-
kim apetitima Irana”.

U Rijadu je artikulirana “iranska opasnost” iz susjednog
Jemena. Hadi je, naravno, kao novi ljubimac Saudijaca bio
pogodan i Vasingtonu. U deceniji sve vecih potresa u regio-
nu, sve ubrzanijih urusavanja rezima u ime “ljudskih prava”
a zapravo nespremnih da odgovore korporativnim apetitima
Zapada te ciljano proizvedenog rasta tenzija i ekstremizma, i
u zemlji meda i krivih noZeva jacala je prili¢no Sarolika opo-
zicija. Od egzistencijalno nezadovoljnih stanovnika Jemena
svih etnickih i vjerskih pripadnosti, preko vjerskih fanatika
do republikanaca, ljevicara i separatista na jugu. Al-Kaida
(Al-Qaeda) je tamo imala plodno tlo za konstantno jac¢anje.
Malo je ko, blizak saudijskoj koaliciji, spreman da kaZe kako
su upravo borci Hutu pobunjenika u Jemenu godinama naj-
veci protivnici Al-Kaide protiv koje se, navodno, Zeli obra-
¢unati i vlast u Rijadu. I sami Amerikanci su dronovima pa
i direktnim vojnim operacijama potvrdivali procjenu da je
taj Bin Ladenov jemenski ogranak jedan od najmoc¢nijih u
svijetu. Ipak, u slucaju spasavanja svrgnute saudijske mario-
nete u Jemenu, Mansoura Hadia, Vasington je na strani svog
najveceg petro—dolar partnera, Saudijske Arabije. Terorizam
je terorizam ali, “business is business”. Amerikanci su godi-
nama tamo, kao usput, avionima kresali krila i drugim neza-
dovoljnicima u zemlji, posebno Siitskom dijelu populacije.

U opoziciji u Jemenu dominantni su, viemenom, po-
stajali Huti, dobro organizirana i naoruzana milicija Siitske
sekte Zejdi, sa liderom, klerikom Baddredinom al-Hutijem
(al-Houtiem). Istina je da su se oteli kontroli vlasti, krajnje
nezadovoljni svojom ukupnom pozicijom u drZzavi. Zbog
toga su se digli na ustanak jo§ 2004. godine, tada protiv
predsjednika Ali Saleha, i samog Siita, koji je danas — ironija
sudbine - takoder u ratu protiv njegova nasljednika generala
Mansura al-Hadia. Sa Hutima je zapravo pocelo tako $to su

svojevremeno zatrazili promjenu u Ustavu koja bi im garan-
tirala osnovnu ravnopravnost u odnosu na vladajuce suni-
te. Nisu dobili nista, ali su zato optuZeni za “fanatizam krive
vjere”, navodno pod utjecajem i na nagovor Irana. “Kriva vje-
ra” je ovdje, naravno, propovjedana u Iranu, medu §iitima.

U susjednoj Saudijskoj Arabiji koja apetite spram Jeme-
na nikada nije uspijevala da sakrije, ova je prica procitana
prije svega kao dokaz ambicija Teherana za njihovu ekspan-
ziju na Arabijskom poluotoku. U pozadini, veliki je i strah od
nekog buduceg “arapskog proljeca” koje nece zaobici, poput
proslog bunta, zalivske monarhije i njihovog samoprokla-
movanog predvodnika i ¢uvara “istinskog islama”, zapravo
drzavu izvornog vehabizma i selefizma, te velikog izvozni-
ka tekfirizma po Bliskom istoku, pa i Sire. Taj ekstremizam
ve¢ nekim koji se bave ovim pitanjima nazivaju “cudovistem
saudijskog Frankensteina”. A teorije i optuzbe na racun siita
te o prirodnom sukobu sunita sa njima, kao i o “opasnim”
Iranom kod njih uvijek prolazi.

Napad na predsjednika Hadija, njegovo protjerivanje iz
Sane i de facto obaranje rezima bio je upaljac za podizanje
aviona koalicije protiv pobunjenika u Jemenu. U koaliciji su
u pocetku bili najavljeni Ujedinjeni Arapski Emirati, Kuvajt,
Katar, Egipat, Bahrein, Jordan, Maroko i Sudan. Premisljao
se tada i Pakistan, pa su odlukom parlamenta uz sami poce-
tak operacija odustali. Shvatili su rizike ove avanture i dubi-
ozne razloge za nju. Opredijelili su se za podrsku diplomat-
skom rjeSenju. Turci koji balansiraju na raznim stranama ali
uvijek isklju¢ivo u skladu sa vlastitom velikom ambicijom
spram novog liderstva medu sunitima, posebno vjerskog, u
pocetku su usli u igru uzvikujuéi ¢ak i krajnje nediplomatski
kako ih “ambicije Irana nerviraju”. Nakon posjete Erdogana
Teheranu, odjednom je doslo, navodno, do promjene. An-
kara se izjasnila za diplomatsko rjeSenje u Jemenu, a ujedno
je s Iranom potpisan sporazum o saradnji u kojem je i klau-
zula za Ameriku posebno neugodna: bududi uzajamni po-
slovi obracunavat ¢e se u domacim valutama partnera, a ne
u dolarima ili eurima! O vojnoj saradnji sa koalicijom protiv
Jemena ni traga ni glasa.

Intervencija protiv Jemena, drZave koja nikoga u regionu
nije napala, pocela je iznenada i ambiciozno ali se otpor, me-
dutim, pokazao jacim nego $to se oc¢ekivalo. A po organiza-
ciji, podrskama unutar zemlje i hladenju glava vani — mnogo
sloZeniji. Zapadna medijska imperija prekrila je svijet teori-
jom o “pravu Saudijske Arabije da odbrani legitimni rezim
u Jemenu od terorista”. Prica dubiozna, nakon svega §to se
u svijetu desilo minulih godina. Tu legitimnost odbjeglom
Mansouru Hadiju posebno je svojevremeno potvrdio Vasin-
gton izjavom Hillary Clinton i glasovite Victorie Nuland (po-
znate iz Ukrajine po komentaru, “Fuck the EU”) kako je Hadi
2012. godine izabran na “demokratski nacin”. Na isti nacin,
po zapadnoj autorizaciji recepta, skinuta je glava Gadafiju i
Saddamu, a uporno se pokusava i Assadu, evo peta godina.
Agresori ili teroristi postaju partneri i oslobodioci, ili obrat-
no, svejedno, kako i kad zatreba.

U Jemenu, za svega nekoliko sedmica otkako je ve¢ tada
krnja koalicija onih koji oboZavaju saudijske novce, ili ¢ak i
ne mogu bez njih, pocela da bombarduje sve §to stignu, uk-
ljuCujudi i civile, fabrike, skole... postalo jasno da nije rije¢
o odbrani od Irana, ili “spasavanju Meke i Medine kojima
prijete teroristi”, niti o odbrani demokratije s Hadijem kao
predvodnikom. U pitanju je pokret otpora protiv vanjskog
rasturanja Jemena uz pomo¢ domacih kolaboracionista or-
ganiziranih i plac¢anih iz Rijada, operacija Jemenaca protiv
vjerskog ekstremizma Al-Kaide i podanic¢kog rezima Hadi-
ja, protiv “pripremanja terena’ i otvaranja vrata ISIL-u, ali
i protiv nezajazljivih ambicija i apetita Rijada, posebno na-
kon dolaska na vlast novog kralja Salmana bin Abdulaziza,
konzervativnijeg i slavoljubivijeg od nedavno preminulog
Abdullaha. Nimalo beznacajan motiv jeste i okupljanje kraj-
nje konzervativnih monarhija pred opasnostima erodiranih
sistema koji se silom sve teZe odrzavaju. A da bi moglo mu-
drije, uz viSe uvaZavanja realnosti, diplomatski izbalansira-
nije, pokazuje primjer Omana koji je u susjedstvu, na istim
prostorima, takoder sultanat, ali s razlogom bez Zelje da se
ad hoc prikljucuje oruzjem pa i samo politicki nekome i ne-
¢emu bez validnog i istinski kredibilnog razloga. Mudrost je
kod njih odavno nadvladala silu u politici.

Naravno, Saudijski princevi i sami autokratski vrh jesu
upladeni Iranom koji se otvara, koji makar i veoma restrik-
tivno realizira demokratske principe i uspostavlja balans u
politicko - institucionalnoj i vjerskoj vladavini. Taj strah Ri-
jad uporno i programirano proizvodi povodom strpljivog i
razloZznog povratka Teherana na veliku regionalnu scenu
gdje mu je i mjesto. Zarobljenici “jednog islama” i samona-
metnutog uvjerenja o liderstvu unutar sunitskog kruga, to
ne mogu podnijeti. Zato postoji ljutnja i zbog “izdaje” Oba-
me optuZenog da ucestvuje u tom otvaranju Irana i popusta
im u vezi s nuklearnim programom. Otud i nagovjestaj da to
nece moci tako. Na samit u Camp Davidu na koji je americki
predsjednik pozvao lidere najmo¢nijih naftaskih zemalja iz
Golfa (GCC) da ih umiri i obeca kako ¢e u svakom slucaju
“biti branjeni ako budu napadnuti” (nije spomenut Iran ali
se adresa poruke shvatala jasno), novi kralj iz Rijada nije htio
¢ak ni dodi, ve¢ je poslao izaslanstvo od dvojice princeval!
Poruka je u Bijeloj ku¢i shvacena ali oc¢igledno ne i previse
primljena k srcu. Ova geopoliticka trakavica otisla je i dalje,
pa zato ne treba cuditi, i saradnja izmedu Rijada i Netanya-
hua, podjednako ogorc¢enog na Obamu povodom “izdaje”
u slucaju pregovora s Teheranom o iranskom nuklearnom
programu. Kako na to gledaju milioni “obi¢nih” Arapa na
Bliskom istoku, moZe se samo zamisliti: sa indignacijom i
gadenjem. Na drugoj strani, Iran se i pored ozbiljnih prote-
sta zbog zbivanja u Jemenu jasno i glasno zalozio za prekid
tamosnjih vojnih operacija, demilitarizaciju i diplomatska
rjeSenja. I nije u tome sam. Naprotiv.

Teheran jeste — ma kako se mnogi, pa i u nas sa time
neslagali prvenstveno iz domacih doktrinarno vjerskih ra-
zloga - relevatan regionalni (pa i Sire) faktor bez kojeg se
mnogi konflikti na tim prostorima ne mogu rijesiti. Jasno,
pod uvjetom da ih i oni §to su ih proizveli izvana, sada Zele
rijesiti. A to i jeste sve upitnije kako vrijeme odmice, uprkos
“signalima” poput ovih s Iranom, Kubom, skromnih nazna-
ka u tom pravcu sa Sirijom itd. Konflikti i otvaranje novih
prostora za terorizam i siledZijstvo ocigledan su mehani-
zam monocentristickih imperijalnih planova i korporativ-
nih interesa. To samo politicki slijepci ne vide, uglavnom i

drilovani tako da ne smiju vidjeti. Proizvodnja terorizma,
sve brojnijeg i sve jaceg §to se navodno viSe na njega udara,
smisao je svekolikog geostrateskog Sirenja biznisa energije
i prostora u Evroaziji. Saudijska Arabija na tom terenu igra
znacajnu ulogu.

U ovoj pri¢i, medutim, konci se ne vuku ekskluzivno
samo iz Jemena i Saudijske Arabije temeljem razornih am-
bicija i tradicionalnog konzervativizma kraljevine. U ¢itanju
tih ambicija pa i strahova ne moZe se zaboraviti ¢injenica
da su §iiti u Saudijskoj Arabiji brojniji nego Sto se u javnosti
spominje i Zeli priznati. U tzv. Isto¢noj provinciji u Saudij-
skoj Arabiji su ¢ak vecina, a taj prostor je medu najbogatijim
naftom u Arabiji. Mnogi kaZzu u Jemenu kako je to nekad bila
njihova teritorija pa je Rijad oteo.

Za ,ostatak planete“ u vezi s pricom o Jemenu sudbinski
je vazno i nesto drugo. Planetarno je ve¢ poodavno nacet, a
od intervencije u Iraku 2003. godine do danas potpuno poni-
Zen medunarodni poredak, sa UN-om na ¢elu. Mnogi kazu,
¢ak i sasvim porazen. Uloga Savjeta sigurnosti UN-a bila je
u slucaju Jemena od pocetka jadna. Generalni sekretar UN-a
Ban Ki-Moon na samitu Arapske lige u Egiptu zadnjih dana
marta na svoj je nacin legitimirao operaciju aviona saudij-
ske koalicije izjavom da je , vojna intervencija pokrenuta na
zahtjev predsjednika Jemena“. Kako bi u UN-u reagirali da
je, recimo, na silu svrgnuti ukrajinski predsjednik Janukovic¢
podjednako tako zatraZio od Rusa da napadnu avionima
Kiev. Dali bi seito u UN-u smatralo legitimnim razlogom za
vojnu intervenciju?

Interesi najmoc¢nijih su jasni. Vasington se o Jemenu ja-
sno odredio izjavom glasnogovornice State Departmenta
Jen Psaki: ,SAD razumije saudijsku zabrinutost...“ Medutim,
objektivni analiti¢ari u svijetu razumiju ovu zabrinutost za
poziciju Saudijske Arabije. Rijad danas kupuje na Zapadu,
prvenstveno u Americi, viSe oruzja nego sve zemlje Evrope
zajedno, ili Indija i Kina. Prosle godine dali su 54% viSe novca
za oruzje nego preklani. To, razumljivo, treba negdje i potro-
Siti da bi se kupilo novo. Zato za proizvodace oruzja i vojne
opreme nije bilo slade vijesti od odluke spomenutog Arap-
skog samita zadnjih dana marta u Egiptu prema kojoj ¢e se

formirati ,jedinstvene vojne snage za borbu protiv teroriz-
ma“. Naravno, dva su osnovna uvjeta za uspjeh ovih sna-
ga koje, kako kazu, treba da broje 40 hiljada vojnika: Treba
kupiti, odnosno prodati najsavremenije i najskuplje oruzje
i opremu za tu armiju, i imati one koji ¢e biti istinski, proi-
zvedeni ili nabijedeni teroristi kao cilj takvoj vojsci i oruzju.
Doduse u politickom Zargonu ve¢ je i pojam tamoS$nje voj-
no — politicke realnosti relativiziran, pa se ¢esto naziva samo
»postoje¢im izazovima“. A teroristi su ,,snage umjerene opo-
zicije“ koje ¢ak treba i naoruzati i obuciti za borbu, $to se oz-
biljno radi u Turskoj, i niko to ne krije. Jo§ su na pocetku rata
u Siriji najugledniji ¢asopisi za vanjsku politiku u Americi pi-
sali kako je ,Al-Kaida za sirijsku rasutu opoziciju dobrodosla
kao faktor discipline i organizacije...“ Interesnom pragma-
tizmu na tom polju nema zapreka a moral i pravda, uz toliko
ponavljana ljudska prava su kategorije za ismijavanje. Ova
pri¢a do sada uspje$no funkcioniSe. Primjera je mnogo, od
Pakistana gdje su strateski ciljano proizvedeni talibani za ru-
Senje sovjetskog prisustva u Afganistanu, pa preko Iraka, Li-
bije, Sirije, Nigerije, Jemena... Zbignjev Brzezinski zadovolj-
no trlja ruke reaktiviranjem njegova projekta iz knjige ,Velika
$ahovska tabla“ s nevjerovatno prepoznatljivim uputama za
rusenje iznutra geostrateski vaznih drZzava, od Evrope preko
Bliskog istoka, Evroazije, sve do Kine.

Sto se UN-a i temeljnih principa tice, ostaje istina: nijed-
na od spomenutih, a razorenih drzava nije napala drugu dr-
zavu ili joj silom osporila suverenitet. To, zato, rade oni koji
mogu i imaju podanike u UN glasackoj masineriji velikih i
koji, na kraju krajeva, stvaraju svijet u kojem je moguce cak
zabraniti i odlazak na proslavu sedamdesete godis$njice po-
bjede nad fasizmom. Tanka je crta izmedu imperijalnog in-
teresa te vrste i politickog totalitarizma koji ne dopusta anti-
fasizam. I ¢ak ga zakonom de facto zabranjuje kao u Ukrajini
ovih dana. A Jemen je samo nova pri¢a u mnogo sli¢nih, s
objasnjenjima za naivne. Tamo se, zapravo, kupuje opsta-
nak petro-dolara destabilizacijom, terorizmom i agresijom.
A da je pameti u organizatora te igre, vidjeli bi u kom prav-
cu sve otvorenije bacaju pogled oni §to se u ovakvim igrama
osjecaju direktno ili indirektno terorisani: U pravcu Dalekog

istoka, BRICS-a, ,srednjih rjeSenja“ i — antiimperijalizma.
Zemlje kao Grcka polahko ali izvjesno postaju uzor otpora
narastaju¢im neokolonijalnim i monocentristickim ambici-
jama. Nije ¢udo §to je i medu Evropljanima sve viSe takvih,
iako nisu vojno napadnuti.

Ako se vratimo Jemenu, vidjet ¢e se da je deset ili stoti-
nu dana u ovoj prici nebitno kad se zna kako je ona zaceta,
ko je vodi a ko u njoj profitira. Tamo gdje Saudijska Arabija
postaje lider antiteroristicke koalicije, gdje eto ba$ oni bra-
ne “demokraciju” i toleranciju uz prethodno donesSeni za-
kon po kojem su teroristi i oni §to nisu vjernici, nekada bi
se govorilo o budalastinama. Danas je to realnost u skladu
sa legitimiranom politikom sile: Zavadi pa vladaj! Pogonsko
gorivo je neprijatelj koji mora biti u haosu, zabavljen sobom
i unutrasnjim mrznjama da bi ga se laksSe pregazilo i od njega
otelo ono §to je plijen.

Jemen, ¢udovi$na zemlja juga Arabije, vrelog poluotoka
punog pijeska i nafte, uz brda, kise i zelenilo, prastare kultu-
re i civilizacije — napadnuta je jer je optuZena za terorizam
§iita, ,novog ISIL-a“, ili neceg sli¢nog, samo §iitskog. Protje-
rani general-predsjednik, i njegova svita, sunniti su i za avio-
-koaliciju ispravni. No, na Istoku se ne ide ,narandzasto®,
preko NGO-a, fasista i banaka, ve¢ na relaciji suniti — §iiti.
Tamo se u toj kuhinji planski izluduju narodji, plemena, kul-
ture i civilizacije.

Napade na Jemen u kojem je prvih dana ,operativno®
bilo stotinjak saudijskih aviona, i jos Sezdesetak iz UAE, Ku-
vajta, Bahreina i Katara, VijeCe sigurnosti ,pomno prati‘,
promrmljali su. Odluke povodom klasi¢ne agresije nije bilo.
Kao ni u vrijeme ,arapskog proljeca“ kada su se specijalne
jedinice Saudijske nacionalne garde sasvim mirno i pred tv
kamerama usetale u Bahrein 2011. godine i suzbile tamos$nje
nerede. Ne treba ni spominjati da su vecinski stanovnici Ba-
hreina - §iiti, a da se sjediste americke Pete flote, uz regional-
ni obavjestajni centar za Pacifik nalazi ba$ tamo.

UN odavno nisu mjesto gdje se donose velike odluke
koje ¢e se postivati. Krvavo obaranje Gadafija i Saddama su
podrzali direktno, a Assada do sada indirektno. Tamo su se,
doduse, malo zaigrali. Ljudi ne razumiju pri¢u o ,ljudskim

pravima“ kada im kao alternativu autoritarnom rezimu nu-
di$ najgore koljace koje uz to proglasis ,,umjerenom opozici-
jom“ pa u region gdje su oni $alje$ oruzje koje ¢e zavrsiti u
njihovim rukama, i onda si jo$ ,iznenaden“! Neki sa pravom
veta u VS UN uradili su bas to, pa su pobunjenici i teroristi
u tim zemljama u interpretaciji organizatora terorizma bili
»borci za slobodu®, a u Jemenu su sada teroristi. Isto kao i u
slu¢aju Libije.

Sta Saudijci, uz ostalo, uz jasnu podrsku koalicionih par-
tnera i Amerikanaca, zapravo jo$ ,brane“ u Jemenu. Dovolj-
no je pogledati poziciju Jemena na mapi pa ¢e mnogo toga
biti jasno. Unaokolo je Crveno more sa Sueckim kanalom na
sjeveru, a prolaz Bab el Mandeb na zapadu (da li slu¢ajnog
imena ,Vrata suza“). Adenski zaljev i Arapsko more su juzno.
Na sjeveru je Saudijska Arabija u kojoj je, u provinciji Jizan,
uz granicu sa Jemenom, petnaestak posto Siita, u pustinji
prebogatoj naftom. Energetski velikani Detox i Gaz de Fran-
ce o tome znaju najvise. U Rijadu je, medutim, strah od Sire-
nja Irana neuporedivo veci nego strah za naftu i plin. Tamo
¢e vam ponavljati kako je Iran ve¢ uzeo Irak i Siriju, kako
u Hezbollahu (koji je unaprijed optuzen da trenira Hutue)
imaju uporiste na Levantu pa su sada krenuli i na Jemen.
Spominje se tamo ¢ak i uce$cée iranske poznate Revolucio-
narne garde. Bez validnih dokaza.

Ko pomaze ,sunitskim teroristima“ poput ISIL-a isli¢nih,
ne spominje se. Zna se da je americki Kongres odobrio pet
stotina miliona dolara za obuku i naoruzavanje ,umjerene
opozicije“ u Siriji, kakva tamo viSe ne postoji. Kampovi za
obuku u Turskoj ve¢ poc¢inju da rade, a Britanci i Amerikanci
su poslali instruktore. Informacije s pocetka maja mjeseca
iz planina Qalamoun u Siriji, blizu granice sa Libanonom,
jasno spominju sukob sirijske vojske i Hezbollaha s jedne, s
islamistima koje predvodi Al-Nusra front s druge strane, te
onoga Sto se jo$ zove Slobodna sirijska armija (FSA), a zapra-
vo su to ve¢ nove snage — trenirani suniti iz Turske iz onog
vaSingtonskog i stalnog turskog programa pomoci.

Sto se ISIL-a tice, tvrdi se, eto, da ih iz zemalja Zaljeva,
posebno Saudijske Arabije i Katara, pomazu tek pojedinci!
Niko viSe ne spominje kako je sve donedavno glavni regio-

nalni operativac za organizaciju islamista i ruSenje Assada u
Siriji bio Bandar bin Sultan, poznat kao ,,Princ dZzihada*“, svo-
jevremeni ambasador Rijada u Vasingtonu, a kasnije moc-
ni Sef tajnih sluzbi Saudijske Arabije, duboko upleten u sve
globalne projekte destabilizacije na Bliskom istoku. Bio je
ustvari pravi zapovjednik sirijskih ekstremista dok ,posao®
nije preuzeo ISIL, a Bandar zbog neobavljena posla u konac-
nom rus$enju Assada bio smijenjen u aprilu 2014. godine.
Kalifatu Abu Bakr al-Baghdadija pomo¢ skoro vise i nije
potrebna. Milioni dolara dnevno od nafte iz otetih buSotina
u Iraku i Siriji odlaze ilegalno uglavnom u Tursku po ,par-
tnerskoj“ cijeni od petnaestak dolara po barelu! Da neko do-
ista Zeli na Zapadu ili u Turskoj okon¢ati s ISIL-om, bilo bi
dovoljno samo krenuti tragom te nafte i novca koji je prati
pa do¢i do onih koji imaju najvedi interes da se to ne desi.
Na drugoj strani, Baghdadiju su uz vojnike profesionalce
danas bezmalo vazniji dobrovoljci kojima se po svijetu §iri
pri¢a drugacija od one o klasi¢cnom terorizmu ,pecinske®
Al-Kaide. Potrebni su oni $to ¢e se kao organizovani i obu-
¢eni, istrenirani i povezani teroristi vracati tamo odakle
su dosli i nastavljati s razornim operacijama. Mula Omaru
i Bin Ladenu niko se nije morao zaklinjati na vjernost. Bili
su organizacija za teror kao provokaciju i upalja¢ Zapadu i
nista viSe. ISIL radi ne$to drugo, obnavlja prahistorijski san
o kalifatu i zaluduje milione Sirom planete. Mit se §iri kao
pustinjski pozar. U Raqgi postoji ne samo vojna vec¢ i vjerska
hijerarhija, sa ,prvim“ na celu. Imaju oruZzje ali i ,ucenje”
poput oruzja, formiraju vlast, administraciju, Sire direktive
o socijalnim zada¢ama, o striktnom nauku i obrazovanju,
brigom za njihov krvavi podmladak... Teren za ovo ucenje i
djelovanje su razorene drzave i drustva, haos, mrznja nakon
koje nema povratka onome $to je bilo i funkcioniralo dru-
gacije. Jemen bogate proslosti, a urusene buduénosti, sa 25
miliona stanovnika, s uspomenama i na sekularizam i etnic-
ke i vjerske razlike, na ,socijalizam*“ i feudalizam, stijeSnjen
izmedu interesa i strasti dusu je dao za Sirenje nove imperije
kalifata, vehabizma i osvajanja vlasti manipulirajuci njime.
Iskonski centar vehabizma je odmabh tu, iza granice.

Sadakao le$inari, uISIL-ui organizacijama koje su na njih
naslonjene, a prije svega su to u Iraku Ansar al-Islam, DZaj$
al-Mudzahedin, Al-DZajsal Islami i slicne, zapravo ¢ekaju da
Saudijska Arabija dovr$i posao potpunog dekomponiranja
Jemena u ime ,zastite islama od Irana“ kako bi, kao i u Ira-
ku i Siriji, Libiji i Nigeriji, usli na teren pripremljen za njih.
A Jemen je, u svom siromastvu i ogromnom civilizacijskom
prekidu, nakon stoljeca velikog procvata, jedva uspio stati
na noge. Zemlja se, bezbroj puta dijeljena i dodijeljivana,
1990. godine konacno ujedinila. Iza sebe je imala kraljevine,
»Put tamjana“, karavane sa zlatom, slonovacom i zacinima
iz Indije i Afrike. Sve prema mediteranskim imperijama. Uz-
gajali su pSenicu, datule, kokos, duhan i kafu. Pravili su med
kakav ne postoji nigdje na svijetu. Prebogati Seici i princevi,
posebno saudijski, slali su avione po taj med kao mehlem,
lijek, afrodizijak ili tek neponovljivu slast. Gradili su od ope-
ke i gline ¢udovi$ne kuce do trideset metara visoke, na osam
do devet spratova. Grad Shibam, tamo gdje je zaceta svjetska
yvertikalna arhitektura“ nazivan je Manhattanom pustinje.
UNESCO ga je stavio 1982. godine pod svoju zastitu, na listu
svjetske bastine u Aziji i Okeaniji. Veseli i jednostavni sta-
novnici Jemena, plemenskog porijekla, bez obzira na posao
i poziciju privrZeni su ukrasenom krivom noZu za pojasom, i
katu, grudvi od posebnih opojnih trava koja se drzi u ustima
i ,pumpa energiju“ i mladi¢ima i starcima. Nije ih briga $to
¢e vecini za dvadeset godina zubi pocrniti i poispadati, vaz-
no je biti ¢io i poletan kada je najvaznije u Zivotu.

Optuzeni su da ih na vjerski fanatizam podstrekava Iran,
vjekovni trn u oku dinastije Sauda u susjedstvu. Kako tada
tako i danas. Za sukobe koje direktno i logisticki poma-
Zu u Jemenu, Amerikanci su, navodno u ime borbe protiv
Al-Kaide, i avionima pomogli svom najve¢em strateSkom
partneru u regionu. Ipak, ¢inilo se da tadasnji saudijski kralj
Abdullah, evidentno mudriji i umjereniji od brata Salmana
koji ga je nedavno naslijedio, nije bio za otvoreni okr$aj u
susjednoj zemlji. Onda se promijenila globalna pric¢a. Iran
se poceo vracati na scenu kao vaZzan regionalni igra¢. Uz pri-
blizavanje Rusiji i Kini. Obama je toga postao svjestan. Ne
i americki radikali. Vjeciti mitski doktrinarni animozitet iz-

medu §iita i sunita instrumentaliziran je po ko zna koji put
i proglasen glavnim upaljacem za sukobe. Nije tacno. Pro-
blem je prevashodno u Saudijskoj Arabiji koja, po uzoru na
Busha i njegovu ,,doktrinu“ da je ,onaj ko nije za nas — protiv
nas“, proizvodi na Bliskom istoku podjelu na , prosaudijski
i proiranski“ tabor. Iz Irana islamskom svijetu nikada nije
otisla takva poruka. Koliko god u Bijeloj ku¢i bili svjesni da je
ludost i¢i u direktni rat sa Teheranom vec je bolje relaksira-
njem odnosa odvajati ih od osovine Moskva — Peking, to kod
ambicioznih zaljevskih monarhija, i posebno nanovo zaigra-
ne Turske, tesko prolazi.

Zasto se sve ovo u Jemenu desava bas sada, podjednako
kao i zaoStravanje vanjske politike Rijada na svim frontovi-
ma unaokolo, posebno spram Irana i Sirije. Da li je tajming
slu¢ajan. Naravno da nije, kao $to nista u velikim politickim
potezima i geostrategijama nije slu¢ajno. Dovoljno je pogle-
dati zbivanja unutar Saudijske Arabije od pocetka ove godi-
ne do danas, maja 2015. godine.

Kada je 22. januara objavljeno da je umro kralj Abdullah, a
na njegovo mjesto dosao njegov polubrat Salman bin Abdula-
ziz, tesko je bilo pretpostaviti da ¢e se promjene odvijati tako
brzo. Kako kazu pojedini analiticari, proizvedena je potpuno
nova vrsta politicke realnosti, karakterizirane neizvjesnoscu i
iznenadenjima, $to su odvajkada pojmovi $to se tamo, u izu-
zetno tradicionalnom i konzervativnom drustvu ponajmanje
vole i cijene. Kralj Salman nije se ni smjestio kako treba na
prijesto, a prvo je iznenadio svijet martovskim formiranjem
koalicije i vojnim udarom na Jemen. Ali, ubrzo nakon toga,
i potezima koji su prenerazili mnoge unutar Kraljevstva, pa i
svjetske poznavaoce prilika u Saudijskoj Arabiji: Po prvi put
u historiji Kraljevine suveren je promijenio red nasljednika
saudijskog trona da bi ,progurao“ kao prestolonasljednika
svog sina Mohameda bin Salmana, mada , tek“ nakon novog,
prvog prestolonasljednika, svog necaka, princa Mohameda
bin Najefa. Istovremeno, time je sa mjesta prestolonasljed-
nika uklonjen njegov ve¢ imenovani polubrat Mugrin bin
Abdulaziz. Time je ucinio jo$ jedan ogromni presedan, tj. za
nasljednika trona izabrao je osobu koja nije u direktnom na-
sljednom lancu osnivaca Saudijske Arabije!

Da nije rije¢ samo o presedanima u pogledu porodice,
ve¢ o odrazavanju agresivne i konzervativne ambicije i ka-
raktera novog kralja, ¢ega su posljedica i zbivanja u Jeme-
nu, pokazuju i drugi potezi Salmana: Smijenio je sa mjesta
ministra vanjskih poslova princa Sauda al-Fejsala, a na to
mjesto doveo bivSseg ambasadora Rijada u Vasingtonu Adila
al-Dzubejra koji nije ¢lan kraljevske porodice. Vaznije je, oCi-
gledno bilo da je novi ministar poznat kao zdus$ni zagovornik
intervencije u Jemenu. Promatraci iz SAD-a ga dobro pamte
i po Cesto i gorljivo iznoSenim zahtjevima da Saudijska Ara-
bija dobije atomsku bombu! Sasvim su uocljive i mnoge dru-
ge promjene na niZim nivoima koje jasno pokazuju u kom
pravcu kralj Salman okrece svoj brod. Krajem aprila smije-
njena je i jedina Zena koja je u historiji Saudijske Arabije bila
na mjestu zamjenice ministra, Nura al-Fajez. Bila je zamje-
nica ministra obrazovanja za djevojke. Borila se, recimo, za
prava djevojaka na tjelesni odgoj, na to je mjesto postavio
kralj Abdullah, a snazni protivnici su joj bili, uprkos tome,
radikalni vehabijski Seici.

Cini se da sli¢cna sudbina oc¢ekuje i druge ¢lanove porodi-
ce bivseg kralja Abdullaha. Njegov sin Mitab, doduse, jo$ uvi-
jek je zapovjednik izuzetno vaZzne dvorske institucije, Nacio-
nalne garde, koja cuva Dvor, svete dZamije u Meki i Medini te
objekte i institucije naftnog carstva ali mnogi ve¢ sada prori-
¢u - ne za dugo. Glasine da na tom poloZaju nece ostati dugo
podgrijane su ¢injenicom da su njegova dva brata, princ Mis-
hal, guverner Meke i princ Turki, guverner Rijada — obadvo-
jica poznati kao reformatori i modernisti — ve¢ smijenjeni sa
njihovih veoma znacajnih mjesta. U ovu kadrovsku ,krizalj-
ku“ uklapa se, zapravo, i naprasno imenovanje Mohameda
bin Najefa na mjesto prvog prestolonasljednika. Uprkos sjaj-
noj vojnoj karijeri obiljeZenoj brutalnim obra¢unom s onima
koje je dvor proglasio teroristima u kraljevini, i ¢injenici da
mu je otac bio takoder prestolonasljednik, veoma reakciona-
ran i okrutan, poznat kao Crni princ (umro je prije nego §to je
mogao sjesti na tron), Najef se ve¢ sada smatra nasljednikom
samo ,u prolazu“. Naime, on nema sina nasljednika, ima
dvije kéerke, §to u prvi plan dovodi naprasno proizvedenog
u prestolonasljednika Salmanova sina Mohameda bin Sal-

mana. Zasto je i pod kojim uvjetima pravi prestolonasljednik
nakon Abdullaha, Mugrin bin Abdulaziz, odustao od pozicije
na koju je imao pravo, ostaje za sada tajna.

Za razumijevanje ukupnih iznenadnih i za mnoge Sokan-
tnih zbivanja na saudijskom dvoru, mnogo je bitnija ¢injeni-
ca da je svim ovim potezima novi Kralj dramati¢no odstupio
od jednog od dva temeljna stuba na kojima pociva Saudijska
Arabija: Od iznimnog postivanja tradicija i davno prihvace-
nih principa uspostavljanja konsenzusa unutar ogromne
familije, a povodom bilo kakvih znacajnijih promjena ili pro-
mocija. Ima indicija da su se u tzv. , Lojalistickom vijecu®, ti-
jelu koje sacinjavaju sinovi i unuci Ibn Sauda, osnivaca mo-
narhije, ispocetka pojavila pitanja povodom stare i nikada do
kraja razjasnjene dileme — ko je odgovoran i nadlezan za iz-
bor prenosa vlasti pa i promociju nove generacije na Dvoru.

Za razliku od presedana na ovom polju, novi kralj je ¢ak
i radikalno ucvrstio drugi temeljni princip na kojem pociva
kraljevina — odnos prema vjerskom pitanju i institucijama.
Na do sada neuobicajen nacin umijeSao se na teren vanj-
ske politike Veliki muftija Saudijske Arabije, Sejh Abdulaziz
al-Sejh. On je ,pozvao Iran da prestane napadati Saudijsku
Arabiju” te izjavio da je ,teheransko uvlacenje u arapske po-
slove kriminalno i sa time treba prestati®. Veliki muftija je
ovim povodom dodatno porucio da ,Iranci dijele arapsku
naciju i da su njihove politike neprijateljske prema Arapi-
ma“. U medunarodnim posmatrackim krugovima koji se
bave Saudijskom Arabijom konstatira se da je ovo prvi put
da saudijska vjerska institucija direktno trazi da se ,zaustavi
iranski utjecaj na Saudijsku Arabiju“. Ovakvu vrstu uzbude-
nja spram Irana Rijad plasira ostalim arapskim zemljama
pa i Americi ve¢ godinama, a tragom tog uvjerenja ¢ak su
i u Izraelu pronasli veoma uspje$nog partnera pa i presut-
nog prijatelja. Kraljevinu podrZavaju, uz snazan argument
ogromnog novca kao elementa politike, kroz koalicije kao
u Jemenu ili druge vidove ovisnosti, bezmalo svi u regionu.
Od Sudana do Maroka i sve do Senegala. Samo je spome-
nuti i oc¢igledno politicki mnogo emancipovaniji Oman po
strani. U teoriji o nepomirljivom sukobu izmedu S§iita i suni-
ta, medutim, ocigledno je da se tesko mogu pronaci pravi

uzroci za razorno stanje na Bliskom istoku. Dubiozno je te
uzroke traZiti i u frontalnom napadu na stabilniji Iran koji
na unutra$njem planu i u ustavnoj organizaciji ima striktno
podijeljene nadleznosti u domenu kontrole vlasti, a izborni
sistem je, ma kakav bio u praksi, nemjerljivo daleko ispred
saudijske realnosti.

Konacno, na vanjskom planu, Saudijska Arabija je ta koja
je 2011. godine izvr$ila napad na mali Bahrein kako bi se si-
lom slomila volja tamos$njeg naroda. To se sada radi i u Je-
menu sistematskim bombardiranjem ,,uporista odmetnika“
ali sa sve viSe Zrtava medu civilima. Podjednako tako, civili
su tamo prve i najvece Zrtve organizirane blokade humani-
tarnih konvoja izvana kojima se tom stanovni$tvu nastoji
pomodi. I tako gladu i Zedu izazvati unutrasnji revolt stanov-
nika Jemena protiv pobunjenika. Kada se sve ovo zna, posta-
je jasno da osnovni problem tamo nije Iran, niti je to sukob
sunita i Siita, ve¢ je to ambicija Rijada da vlada i namece ve-
habizam u ime kojeg se decenijama namecu vlastiti ciljevi i
doktrina cijelom regionu. I povr$na analiza svih najekstre-
mnijih grupa — Al-Kaide, Ansar al-Sarije, Al-Sababa, Boko
Harama, ISIL-a i sli¢nih - koje terorisu na do sada neviden
nacin u novijoj historiji sve koji nisu sa njima, pokazat ¢e da
je medu svima u pitanju potpuno identican uzorak veha-
bijskog ucenja i militantnog, saudijsko-sunitskog selefizma
i tekfirizma. Niko drugi u regionu, kao drzava i drustvo, ne
zagovaraju ovaj put doktrinarno i kontinuirano, kao Saudjij-
ska Arabija. Ova se ¢injenica mora shvatiti, da bi se shvatila i
sustina dogadanja u Jemenu, ma koliko se na tamosnju real-
nost proizvedenu ratom naknadno ,lijepile” i druge snage i
drugi interesi. Od onih vezanih za sudbinu petrodolara, zbi-
vanja u Siriji i Iraku, generalno velikog preslagivanja na Me-
diteranu, sve do odnosa izmedu Amerike i Evrope, Zapada,
Rusije i Dalekog istoka.

Bijeloj ku¢i i ostalim pregovaracima direktni interes vje-
rovatno i nije da se ugroze pregovori s Iranom o njihovu nu-
klearnom programu. Za pregovarace, ako su mudri, jasno je
daje Iran kao regionalni partner bolji, nego kao agresivni ne-
prijatelj ozbiljnih kapaciteta, i to jo§ u osovini sa Pekingom,
Rusijom i ostalima koji bi da ruse petrodolar.

[61]

Prijelom za tribinu 3.indd 61 26.6.2015 12:03:38



Zlatko Dizdarevi¢

I dok se prate dometi operacije u Jemenu, validna vijest
za razumijevanje cijele storije dolazi sa samita Arapske lige
u Egiptu iz marta mjeseca ove godine: Arapi e, kaZe egipat-
ski predsjednik Abdul Fatah al-Sisi, formirati zajednicke voj-
ne snage za borbu sa ,teroristickim skupinama“ u regionu.
Krug se tu zatvara, bar u ovom turnusu. Jo$ jedna zemlja se
razara, proizveden je haos koji se ne moZe vie kontrolira-
ti, vrata su Sirom otvorena raznim ISIL-ima i Al-Kaidama,
a prebogati vlasnici petrodolara formiraju ono §to dolaru
i treba. Vojsku za nove avione, rakete, tenkove, opremu. O
stotinama milijardi dolara je rijec. Ko je terorista a ko nije,
koliko ih jos treba, kako ih proizvesti, uz ¢iju pomo¢, o tome
¢e odlucivati, kao i uvijek, oni $to Stampaju avione i dolare.
Kome se ne svida, nad glavom su mu , teroristi suniti“ protiv
yterorista §iita“ i obratno. Svejedno. I, lazna ljudska prava,
naravno.

Pokret Ensarullah

Ensarullah je pokret zejdijskih muslimana Jemena sa sje-
distem u Sa'di. Pripadnici ovoga pokreta, danas uglavnom
poznati kao Huti (Houthi), ¢ine znacajan procenat jemen-
skog stanovniStva, posebno u provinciji Sada. Posljednjih
decenija pod parolom suprotstavljanja globalnom hegemo-
nizmu (posebno politici SAD i Izraela), pokazuju veliku Zi-
lavost i ¢vrstinu u insistiranju na o¢uvanju svojih stavova i
ideja.

Hut (Houth) je podrucje izmedu Sade i Sane, glavnog
grada Jemena. Jedna je to od najstarijih “hudzra” (al-hujra)
— sela koja su nastanjivale osobe koje bi zasi¢ene gradskim
nacinom Zzivota napustale svoja prethodna domista i trazi-
le utociste u ruralnim podru¢jima. Bedruddin Husi (Badr
al Din Houthi), otac voda pokreta Ensarullah, bio je ¢uve-
ni zejdijski vjerski ucenjak iz sljedbe Dzarudija (zejdijske
sekte koja je doktrinarno najbliza duodecimalnim $§iijama),
poznat Sirom Jemena. Pristalice pokreta Ensarullah naziva-
ju Husima upravo po njegovu utemeljitelju, Bedruddinovu
sinu, Huseinu Bedruddinu Husiju.

Proteklih stolje¢a u Jemenu su obitavala i djelovala dva
mezheba (dvije muslimanske sljedbe) — zejdijski i $afijski, uz
poneko sufijsko bratstvo unutar samog Safijskog mezheba.
Medutim, u novijoj jemenskoj povijesti, usljed regionalnih
politickih desavanja i promjena, postoje¢a je mezhebska
struktura izmijenjena. Pri tome je od velikog utjecaja bilo
djelovanje vehabijskih strujanja. Zejdijski mezheb je prilic-
no ogranicen, a broj pripadnika Safijskog mezheba biva sve
manjim.

[63]

Prijelom za tribinu 3.indd 63 26.6.2015 12:03:38



Apendix |

Nakon revolucije iz 1962. godine, vlast u Jemenu preu-
zima prozapadna diktatorska vlada koja otvoreno radi na
iskorjenjivanju zejdijskog u¢enja koje je u svojim osnovama
bilo u koliziji s aktuelnim rezZimom. Zejdije, naime, vjeruju
kako je njihova obaveza suprotstaviti se svakoj nepravednoj
vlasti.

Ovdje je, kao uvertiru u pojavu pokreta Ensarullah, ne-
ophodno spomenuti nastanak dvaju pokreta: prvi je Shabab
al-mu'min, a drugi i znacajniji Al-Sarkhah kojega je osnovao
Husein Bedruddin Husi.

Udruga Shabab al-mu'min formirana je 1990. Ili, prema
nekim izvorima, 1986. godine, i to s ciljem jacanja zejdijskog
mezheba i sprjecavanja unutarnjih frakcionaskih podjela.
Udrugu je osnovala nekolicina zejdijskih vjerskih ucenja-
ka. Glavno jezgro ove udruge bilo je u provinciji Sada, 240
kilometara sjeverno od glavnog grada Sane. Udruga se od
svoga osnutka posvecuje pridobijanju zejdijske omladine i
studentske populacije, a njezine aktivnosti svodile su se na
organiziranje vjerske pouke iz oblasti fikham hadisa, tefsira,
dogmatike; zatim, tecajeva iz retorike, predavnja i tribina, te
niza sportskih aktivnosti. Djelovanje udruge odvijalo se kroz
formirane centre, prvo u Sadi, a kasnije i u drugim dijelovi-
ma Jemena. Aktivnosti ovih centara naisle su na dobar pri-
jem i veliko interesiranje zejdijske jemenske omladine, tako
da se u veoma kratkom roku izmedu 15 i 18 hiljada studena-
ta iz Sa'de i jo§ devet jemenskih provincija prikljucilo udrugi,
odnosno njenim centrima kojih je ukupno bilo 67.

Sve aktivnosti udruge Shabab al-mu’'min zasnivale su se
na sljede¢im programskim ciljevima:

1. Poducavanje vjerskih nauka i razli¢itih vjestina;

2. Razvoj talenata i sposobnosti kod omladine;

3. Odgajanje i obucavanje mladih vjerskih aktivista, uk-
ljucujuéi edukaciju, moralno i duhovno napredova-
nje, s ciljem djelovanja medu $irim slojevima popula-
cije na razvijanju vjerske i drustvene svijesti;

4. Medusobno upoznavanje i zblizavanje omladine;
5. JaCanje unutarmuslimanskog jedinstva i sprjecava-
nje sektaskih podjela.
[64]

Jedan od osnovnih faktora nastanka ove udruge svakako
je rijeSenost zejdijske uleme da preduprijedi rastuci vehabij-
ski utjecaj. Posebno je ovdje znacajno spomenuti tada tek
osnovani centar u blizini Sa'de, ta¢nije u podrucju Damaja,
centar koji je osnovao jedan ekstremni vehabijski u¢enjak,
a koji je intenzivno radio na antisiitskoj, preciznije antizej-
dijskoj propagandi. Predvodnik ekstremnog vehabijskog po-
kreta u Damaju bio je Mugbal bin Hadi bin al Wada’i, poznat
po ekstremnim antisiitskim stavovima do krajnosti tekfira.
Zejdije i iite opcenito proglasavao je nevjernicima.

Udrugu Shabab al-mu’'min vodili su i u njenim centrima
djelovali istaknuti zejdijski u€enjaci i autoriteti iz fikha, ha-
disa, tefsira i drugih islamskih disciplina. Posebno se medu
njima isticao Bedruddin Husi i njegovi sinovi. Najpoznatiji
Bedrudinov sin svakako je Husein Husi. On je diplomirao
pravo na Univerzitetu u Sani, a potom odlazi u Sudan gdje
zavr$ava doktorske studije i vraca se u zemlju s titulom dok-
tora pravnih nauka. Znacajna osobina Huseina Bedruddina
Husija bio je njegov duh protivljenja svjetskoj aroganciji,
kao i odusevljenost likom i djelom imama Homeinija. Hu-
sein Bedruddin bio je pod snaZznim utjecajem Homeinijeve
karizme i ideja. O njemu je uvijek govorio kao o “pravednom
i poboZznom imamu”. O islamskoj revoluciji u Iranu Husein
Bedruddin je govorio: ko god je stao na put islamskoj revo-
luciji imama Homeinija, jednog ¢e dana zazaliti... A njegov
Jemen, takoder, sa zna¢ajnim brojem svojih vojnika, suprot-
stavio se islamskoj revoluciji u Iranu. Husein Bedruddin je
imama Homeinija smatrao “pravednim imamom ¢iji se po-
ziv ne odbija, tj. kojem se treba potciniti”. Husein Bedruddin
Husi je 17. januara 2002. godine odrzao znacajan govor u
medresi Al-Hadji, u podrucju Marrana. Ovaj se govor moZe
smatrati novom prekretnicom u borbi jemenskih revoluci-
onara inspiriranih imamom Homeinijem. Husijev govor bio
je ustvari neka vrsta reinterpretacije Homeinijevih stavova, a
to je znacilo znak za uzbunu, kako jemenskoj diktaturi tako
i jo§ nekim arogantnim silama u svijetu. Husi je u svome
govoru kritizirao americku agresiju na Afganistan, ubijanja
muslimana i hegemonizam SAD-a prema muslimanskim
zemljama te dodao: MoZemo li uciniti iSta u vezi s ovom ne-

pravdom? Jesmo li spremni iSta poduzeti? Ako smo spremni,
$ta ¢emo poduzeti? Ja vam kaZze: Braco! Dignite glas! Vicite!
Allahu ekber! Dolje Amerika! Dolje Izrael! Pobjeda pripada
islamu! Husein Husi traZio je od svojih pristalica prisutnih
na ovom skupu da ponavljaju za njim i da od sada na sva-
kom svom okupljanju uzvikuju ove parole. Ovaj historijski
Husijev govor ostat ¢e poznat u Jemenu kao “povik u lice
arogantnima” i predstavlja prekretnicu u djelovanju Husa,
premda je naisao na ostru reakciju ne samo Ali Abdullaha
Saliha, nego i dijela zejdijske uleme. Kakogod, govor Husei-
na Husija u kojem je kritizirana snishodljivost arapskih vla-
dara prema zapadnim kolonijalistima i pohvaljen neovisan
stav Islamske Republike Iran, izazvao je veliki val aktivizma
medu jemenskim zejdijama. Stoga je vlada u Sani poduzela
oStre mjere nastojeci se suprotstaviti Sirenju proklamiranih
ideja i stavova, pa je u prvim danima nakon govora uhapse-
no vise od 600 zejdijskih aktivista. Jemenski reZim posegnuo
je za opseznim hapS$enjima, protjerivanjima i ubojstvima
zejdijskih aktivista, §to je izazvalo proteste Siitskih lidera i or-
ganizacija. Na tragu ovih jemenskih deSavanja siitski ucilisni
vjerski centar u irackom Nedzefu izdao je saopéenje u kojem
se od svih relevantnih medunarodnih institucija trazi da sta-
nu u zastitu ugrozenih jemenskih §iita. Jemenske vlasti su od
Huseina Husija trazile da se preda, optuzujuci ga za djelova-
nje protiv drZavnog poretka i izazivanje opce opasnosti. Hu-
sein Husi odbija predati se jemenskim vlastima ¢ija armija
2004. godine poduzima opseznu vojnu operaciju, napad na
sjediste Husijevih pristalica u planinama Marrana. Bio je to
prvi oruZani sukob izmedu jemenskih vlasti i pokreta Ensa-
rullah u kojem je na obje strane ubijeno i ranjeno 6000 ljudi.
U ovom sukobu poginuo je i Husein Husi, a jemenske vlasti
su odbile predati njegovo tijelo porodici i njegovim pristali-
cama. Tek nakon pada reZima Ali Abdullaha Saliha, Husijevo
tijelo je pronadeno i obavljena je dZzenaza i ukop kojem je
prisustvovalo viSe stotina hiljada njegovih pristalica i posto-
vatelja. Nakon pogibije Huseina Husija, vodstvo pokretom
Ensarullah preuzima njegov brat Abdulmelik koji nastavlja
njegov put borbe protiv nepravde.

Pokret Ensarullah

Naporedo s protestima u drugim arapskim zemljama, i u
Jemenu 2010. godine dolazi do pobune i narodne revolucije,
koja kao i u slu¢aju Egipta biva “preoteta”. Narod se pobu-
nio traze¢i uspostavu demokratije, poboljSanje ekonomskih
uvjeta i borbu protiv korupcije. Svrgnut je prvi covjek jemen-
ske vlasti, ali nije doslo do strukturalnih promjena u siste-
mu. Abdullah Salih se nakon izbivanja u Saudijskoj Arabiji,
kamo je bio pobjegao u vrijeme pobune, vra¢a u zemlju i na-
stavlja iz sjene vladati Jemenom. Vijece za saradnju zemalja
Perzijskog zaliva u meduvremnu je ponudilo Plan rjeSenja
jemenske krize u okviru kojega je na mjesto predsjednika
Jemena postavljen Mansur Hadi. Medutim, i Cetiri godine
nakon ovih deSavanja jemenska revolucija nije postigla re-
zultate — prava se demokratija u ovoj arapskoj zemlji jos§ ne
nazire.

U subotu, 20. septembra 2014. godine S§iiti su, po zapo-
vijedi Abdulmelika Husija, iz Sa'de krenuli prema glavnom
gradu, Sani, objavivsi da e, ukoliko se njihovi zahtjevi ne
ispune do petka, nastaviti sa protestima sve do svrgavanja
vlade. Abdulmelik Husi pozvao je i druge jemenske Siite (iz
drugih pokrajina) da im se pridruZe u demonstracijama.
Njihovi zahtijevi bili su usmjereni na obuzdavanje cijena,
zaustavljanje pritisaka na $iite i njihovo ukljucivanje u vlast,
uspostavljanje sigurnosti, te ponistavanje plana podjela ze-
mlje na Cetiri autonomije, posebno s obzirom na ¢injenicu
da su siitska podrugja stavljena pod upravu selefijsko-veha-
bijskih grupacija. Ranije su, po usvajanju ovoga plana, Husi
predali svoje pismene zahtjeve jemenskoj vladi, ali se pred-
sjednik na njih oglus$io izjavivsi da ih je proslijedio Nacio-
nalnom kongresu koji ni nakon osam mjeseci nije ponudio
nikakav odgovor.

Apendix I
Ko je Sejid Abdulmelik al-Husi?

Abdulmelik al-Husi drugi je od trojice sinova Allame
Sejjid Bedruddina Husija. Roden je 1979. godine. Od malih
nogu pratio je svoga oca Bedruddina na njegovim putovanji-
ma u gradove i sela Sirom Jemena. Bedruddin je tamo drZao
predavanja iz fikha. Otac je uvijek hvalio Abdulmelikovu dje-
¢acku hrabrost i odvaznost, a posebno njegovu izrazenu Ze-
lju za naukom. U ranom razdoblju svoga razvoja Abdulmelik
je od oca ucio fikh, hadis, tefsir, kelam, ali i poeziju i knji-
Zevnost. Ljudi koji ga poznaju od djetinjstva puni su rijeci
hvale za njegov moral, povucenost i smirenost. A pocetkom
trece decenije Zivota Abdulmelik ¢e pokazati i vchunsku hra-
brost i odvaznost u prvim oruzanim sukobima. O tome svje-
doci njegov stariji brat Sejjid Muhammed: “Abdulmelik je
2004. godine komandovao jednom skupinom boraca u selu
Dzum’a bin Fadil. Lavovski se borio pri probijanju obruca u
DZerfu Selamu gdje mu se sa porodicom bio pridruZio i Hu-
sein.”

Abdulmelik, poznat jo$ i po nadimku Abu DZibril, nakon
Marrana odlazi u Al-Nus$ur da bi ucestvovao u tzv. drugom
ratu, a potom odlazi u Naq'u, u pokrajini Sada, gdje se pri-
druzuje desecima pripadnika Ensarullaha koji su onamo
dosli uglavnom bjeZec¢i od torture jemenskih vlasti. Mnogi
od njih bili su sa svojim porodicama. Nastanjivali su se u
provinciji Sa'da i Zivjeli u vrlo skromnim kuéicama.

Sejjid Muhammed o tom razdoblju govori: “Abdulmelik je
tada bio jo$ prili¢cno mlad i skoro nepoznat medu pripadni-
cima Ensarullaha. On je taj period iskoristio za Citanje i bav-

Apendix Il

ljenje naukom, intelektualno usavr§avanje. Kasnije ¢e nje-
gove sposobnosti do¢i do izraZaja. Abu DZibrilova hrabrost,
odvaznost, poznavanje politickih i vojnih vjestina, te kariz-
ma i liderske sposobnosti, u¢init ¢e da ga pripadnici Ensaru-
llah pokreta izaberu za nasljednika nasega brata Huseina.”

Niz godina lice ovog mladica bilo je daleko od javnosti. 1z
sigurnosnih razloga nije se javno pokazivao. Medutim, 2008.
godine pokret Ensarullah odlucuje da pokaZe svijetu svog
novog lidera, jo§ mladahnog ali mudrog i ve¢ iskusnog borca
kojije uto vrijeme, i pored malobrojnosti njegovih saboraca,
zavrjedivao veliki respekt i paznju. Iza njega ve¢ bijase boga-
to iskustvo saputnistva s ocem Bedruddinom.

